
لُمَتِٰ إلَِ ٱلنُّورِۖ ﴾ ِينَ ءاَمَنُواْ يُۡرجُِهُم مِّنَ ٱلظُّ ُ وَلُِّ ٱلَّ ﴿ٱللَّ
خودا دۆست و پەنای ئەو کەسانەیە کە باوەڕیان ‌‌هێناوە،

لەناو تاریکستانەوە دەیانبات بەرەو ڕووناکی...

پێشەکی

ئاسان  بۆ  کتێبەی  ئەم  ئامادەکردنی  کە  خودا  بۆ  سوپاس 
فەزڵ و سوودەکانی سوورەتی  بەرەکەت و  کردم، هەوڵمداوە 
بەقەرە بـخەمە ڕوو، چۆن بەهرەمەندبیـت لە فەڕ و بەرەکەتی ئەم 
سوورەتـە مەزنە، چۆن ژیانت پڕ بکـات لە ئاسوودەیی و ئارامی، 
لەگەڵ ئەمانەیشدا باسی ئەوەم کردووە چۆن دەبیتە ئەهلی ئەم 
و  دەکات  لێ  چیمان  داوای  سوورەتەکە  هەروەها  سوورەتە، 
دەبێت چی لەخۆماندا بگۆڕین، دەتوانرێت هەزاران لاپەڕە لەسەر 
ئەم سوورەتە بنووسرێت، بەڵام ئەوەی من کردومە پوختەیەک 
و ڕێبەرێکی ناساندنیەتی لەگەڵ ئەوەی چۆن بەهرەمەندبین لە 
فەزڵ و فەڕ و بەرەکەتەکەی، بە پوختی باسم کردووە و تەنیا 
شتە صەحیح و دروستەکانم باسکردووە، دوور لە زیادەڕەوی 
و بابەتی لاواز و نادروسـت، ئەم کتێبە هەوڵێکە بۆ ئەوەی باشتر 
ئاشنابیت بە سوورەتی بەقەرە و پشتیوان بەخودا سوورەتەکە 
ڕوونم  بـیت،  لەخزمەتیـدا  بەردەوام  و  ڕۆژانەت  هاوڕێی  ببێتە 
بەرەکەتە  سوورەتەوە  ئەم  بە  گرتن  دەست  چۆن  کردۆتەوە 
لە کۆتاییدا شێوازی  لێی حەسرەت و پەشیمانییە،  و وازهێنان 
لەبەرکردنی سوورەتی بەقەرە و خشتەیەک بۆ باشتر تێگەیشتن 

لە سوورەتەکەم باسکردووە...

لەگەڵ ئەمەیشدا لە چەند لاپەڕەیەکدا باسی سوود و بەرەکەتی 
زیکری بەیانیان و ئێواران و سەڵاواتی ئیبراهیمی و سوورەتی 
فەلەق و ناسم کردووە، بۆ ئەوەی بە تەواوی ڕۆژەکەت پڕ بێت 
لە زیکر و یادی خودا، بۆ ئەوەی پارێرزاوبـیت و ببێتە قەڵایەکی 

پتەو بـۆت.

جارێک  چەند  یان  نەخوێنیتەوە  کتێبەکە  بەخێرایی  داواکارم 
 و  زیکر  ئەو  کتێبەکە  خوێندنەوەی  دوای  بخوێنەوە،  کتێبەکە 
بەخودا  پشتیوان  و  کردووە  باسم  کە  بنووسەوە  دوعایانە 
ڕۆژانە بیانخوێنەوە و لەبەریان بکە، بۆ ئەوەی ژیانت پڕ بێت 
لە ئاسوودەیی و دڵخۆشی، پارێزراوبیت لە شەڕی مرۆڤەکان و 

شەیتان و چاوپیس و حەسوودەکـان...

ئەم کتێبە تەنیا بۆ خوێندنەوە نییە، بەڵکوو بۆ ئەوەیە دوای 
خوێندنەوەی کۆمەڵێک عیبادەت و زیکری نوێ بێتـە ناو ژیانتەوە، 
تۆش هەر بەم نیەتە بیخوێنەوە و داوا لەخودا بکە کار پێی کردنیت 
بۆ ئاسان بکات و ئەو فەزڵ و بەرەکەتانە بکات بە نسیــبـت و 

ژیانت بەرەو باشتربوون بگۆڕێت...

ئەیاد فەهمی سەنگاوی

٢٠٢٣/٦/٢

تایبەتمەندییەکانی 

سوورەتی بەقەرە

٭ لە ڕووی ڕیزبەندیەوە دووەم سوورەتی قورئانی پیرۆزە.

* لەڕووی دابەزینەوە سوورەتی هەشتا و حەوتەمینە.

* یەکەمین سوورەتە کە لە مەدینە دابەزیووە.

٭ ژمارەی ئایەتەکانی ٢٨٦ ئایەتە.

٭ درێژترین سوورەتی قورئانی پیرۆزە.

* درێژترین ئایەتی قورئانی تێدایە کە ئایەتی دەینە، ئایەتی )٢٨٢(.

٭ لە ڕۆژی قیامەتدا دەبێتە پارێزەری ئەو کەسەی خوێندویەتی.

٭ کۆتا ئایەت کە دابەزیووە لەم سوورەتەدایە.

ا كَسَبَتۡ وَهُمۡ لَ  ٰ كُُّ نَفۡسٖ مَّ ثُمَّ توَُفَّ  ِۖ يوَۡمٗا ترُجَۡعُونَ فيِهِ إلَِ ٱللَّ ﴿وَٱتَّقُواْ 
يُظۡلَمُون٢٨١َ﴾

٭ مەزنترین ئایەتی قورئانی پیرۆزی تێدایە، کە )آيةَ الكُرسّي(یه، 
لەسوورەتەکەدا ئایەتی )٢٥٥(ە.

٭ بۆیـە ناونراوە سوورەتی بەقەرە، چونـکە تێیدا باسی مانگاکەی 
بەنی ئیسرائیل کراوە.

بەشێک لە فەزڵەکانی 
سوورەتی بەقەرە

١. پێغەمبەری خودا )i( دەفەرموێت:

البَْطلَةَُ(  وَلَ تسَْتطَِيعُهَا  وَترَكْهََا حَسْةٌَ  برَكََةٌ  أخَْذَهَا  البَْقَرةَِ فإَِنَّ  )اقرْءَُوا سُورةََ 

رواه مسلم.

بەرەکەتە،   پێوەگرتنی  دەست  بخوێنن،  بەقەرە  واتە: سوورەتی 
وازهێنان لێی حەسرەتە، جادووگەرەکان زاڵ نابن بەسەریدا.

٢. پێغەمبەری خودا )i( فەرموویەتی: 

 )مَن قرَأ الآيتيِن مِن آخِرِ سورةِ البقرةِ في ليلةٍ كفَتاَه( رواه مسلم

سوورەتی  کۆتایی  ئایەتی  دوو  لەشەودا  کەسێك  هەر  واتە: 
بەقەرە بخوێنێت بەسیەتی.

٣. خوێندنی سوورەتی بەقەرە شەیتان لەماڵەکان دووردەخاتەوە:

إنَِّ  مَقَابِرَ  بيُوُتكَُمْ  تجَْعَلوُا  )لَ  فەرموویەتی:   )i( خودا  پێغەمبەری 
يْطاَنَ ينَْفِرُ مِنْ البَْيْتِ الَّذِي تقُْرَأُ فِيهِ سُورةَُ البَْقَرةَِ(  الشَّ

واتە: ماڵەکانتان مەکەن بە گۆڕستان، شەیتان لەو ماڵە ڕادەکات 
کە سوورەتی بەقەرەی تێدا دەخوێنرێت.

٤. ئوبەی کوڕی کەعب دەڵێت، پێغەمبەری خودا )i( پێی وتم: 
پیرۆز  قورئانی  ئایەتی  مەزنترین  دەزانیت  مونزیر،  ئەبو  ئەی 
فەرمووی:  دەزانن!  پێغەمبەرەکەی  و  خودا  وتم:  ئایەتە؟  کامە 
 ُ دەزانیت مەزنترین ئایەتی قورئانی پیرۆز کامە ئایەتە؟ وتم:﴿ٱللَّ
لَٓ إلَِهَٰ إلَِّ هُوَ ٱلۡحَُّ ٱلۡقَيُّومُ﴾ دای بە سینەمدا و فەرمووی: زانستت 

لێ پیرۆزبێت!

٥. سوورەتی بەقەرە لە ڕۆژی قیامەتدا دەبێتە تکاکارت:

ئەبو ئومامە )رضي الله عنه( دەفەرموێت: گوێم لە پێغەمبەری 
خودابوو )i( دەیفەرموو: )اقرْءَُوا القُْرآْنَ فإَِنَّهُ يأَتِْ يوَْمَ القِْيَامَةِ شَفِيعًا 
لِصَْحَابِهِ اقرْءَُوا الزَّهْراَوَينِْ البَْقَرةََ وَسُورةََ آلِ عِمْراَنَ فإَِنَّهُمَ تأَتْيِاَنِ يوَْمَ القِْياَمَةِ 

انِ عَنْ أصَْحَابِهِمَ( رواه مسلم كَأنََّهُمَ غَمَمَتاَنِ، تحَُاجَّ

تکاکار  دەبێتە  قیامەتدا  ڕۆژی  لە  بخوێنن چونکە  قورئان  واتە: 
بۆتان، )الزَّهْراوَينِ( بخوێنن سوورەتی بەقەرە و سوورەتی ئالی 
عیمران، هەردوو سوورەتەکە لە ڕۆژی قیامەتدا وەک دوو هەور 

سێبەرت بۆ دەکەن، لەلای خودا تکات بۆ دەکەن... 

      



سـوورەتی بەقــەرە نـوور و بەرەکەتی ژیـانت12

ناوەکانی سوورەتی بەقەرە

باسکراوە،  تێدا  ئیسرائیلی  بەنی  مانگاکەی  چیرۆکی  البقرة:   .١
ناوەی  ئەو  فەرموودەکانیدا  لە   )i( خودا  پێغەمبەری 
تقُْرَأُ  الَّذِي  البَْيْتِ  مِنْ  ينَْفِرُ  يْطاَنَ  الشَّ )إنَِّ  فەرموویەتی:   بەکارهێـناوە، 

فِيهِ سُورةَُ البَْقَرةَِ( رواه مسلم.

٢. الزهراء: واتە نوور و ڕووناکی، ئەم ناوەی بۆ سوورەتی ئالی 
عیمرانیش بەکارهێناوە، بۆیە بەم ناوەوە ناونراوە چونکە ڕێگای 
هیدایەتی دونیا و قیامەت ڕووناک دەکاتەوە، پێغەمبەری خودا 

)i( فەرموویەتی: 

)اقرْءَُوا الزَّهْراَوَينِْ البَْقَرةََ وَسُورةََ آلِ عِمْراَنَ(

شتێک  بۆ  وشەیە  ئەو  قورئان،  لوتکەی  واتە  القرآن:  سَنَام   .٣

بەکاردێت لە شوێن و پێگەدا لە لوتکەدا بێت، پێغەمبەری خودا 
ءٍ سَنَامًا، وإنَّ سَنَامَ القرآنِ سورةُ البقرةِ(  )i( دەفەرموێت: )إنَّ لكُِلِّ شَْ
واتە: هەموو شتێک لوتکەی هەیە، لوتکەی قورئانیش سوورەتی 

بەقەرەیە...

چۆن ببینە ئەهلی سوورەتی بەقەرە و
لەوانە بین کە کاریان پێی کردووە)))

١. بۆ فەرمانەکانی خودا بڵێین )بیستمان و گوێڕایەڵیمان کرد(

ئاگاداربیـن لە )بیستمان و سەرپێچیمان کرد(.

٢. پەیوەست بین بە قورئانی پیرۆزوە، بە کارکردن و تێڕامانەوە،

بۆ ئەوەی بگەین بە ڕێگای هیدایەت و دووربین لە گومڕایی...

﴿ذَلٰكَِ ٱلۡكِتَبُٰ لَ رَيۡبَۛ فيِهِۛ هُدٗى لّلِۡمُتَّقِيَن ٢﴾
٣. خۆمان بڕازێنینەوە بە سیفاتی لەخواترسەکان، کە بریتیە لە: 

باوەڕهێنان بە غەیب، نوێژکردن، بەخشین، باوەڕهێنان بە ئەوەی 
پێغەمبەری خودا هێناویەتی لەگەڵ ئەوەی پێغەمبەرانی پێشوو 
ِينَ يؤُۡمِنُونَ بٱِلۡغَيۡبِ  پێی هاتوون، باوەڕهێنان بە ڕۆژی دوایی. ﴿ٱلَّ

وْلَٰٓئكَِ هُمُ ٱلمُۡفۡلحُِون٣َ﴾
ُ
لَوٰةَ ......وَأ وَيُقِيمُونَ ٱلصَّ

٤. خۆمان بپارێزین لە سیفاتی دووڕووەکان، کە بریتیە لە:

الكریم، لاپەڕە:٦٥،  القرآن  ))) بڕوانە کتێبی: زوایـــــا و خـــــــرائط سور 
ئامادەکردنی: موحەممەد سەید ماضی. بە کەمێك دەستکاریەوە وەرگێڕانم 

بۆی کردووە.
و  سەری  بچیتەوە  خۆت  ئەوەی  بۆ  نەهێناوە  ئایەتەکانم  تەفسیری 

سوودی زیاتر وەربگریت...

سووربوون لەسەر تاوان، دان نەنان بە هەڵەدا، وا دەردەخەن 
کە چاکسازن بەڵام خراپەکارن...ئەم سیفاتانە لە ئایەتی ٨ بۆ ٢٠ 

باسکراوە.

٥. دووربین لە لوتبەرزی و خۆبەگەورەزانین چونکە ئەمە تاوانی 
ئیبلیسە، 

بَٰ وَٱسۡتَكۡبََ وَكَنَ مِنَ ٱلۡكَفِٰرِين٣٤َ﴾
َ
ٓ إبِلۡيِسَ أ ﴿فَسَجَدُوٓاْ إلَِّ

و  فێڵ  لە  ئاگامان  و  بکەین  جێبەجێ  خودا  فەرمانەکانی   .٦

وەسوەسەی شەیتان بێت، وەک چۆن شەیتان باوکمان ئادەمی 
لەخشتە برد و وەسوەسەی بۆ دروستکرد. ئەم باسە لە ئایەتی 

٣٥ و ٣٦ دا باسکراوە.

٧. ئاگامان لە تاوان بـێت، یەک تاوان باوکمان ئادەمی لە بەهەشت 
ا كَناَ فيِه٣ِ٦﴾ خۡرجََهُمَا مِمَّ

َ
يۡطَنُٰ عَنۡهَا فَأ َّهُمَا ٱلشَّ زَل

َ
دەرکرد. ﴿فَأ

یەکسەری  تاوان  ئەنجامدانی  لەدوای  ئادەم  باوکمان  وەک   .٨

تەوبە بکەین.

٩. خەڵکی ڕێنوێنی بکەین بۆ کاری چاکە، بەڵام خۆمان بیر نەچێت: 

فَلَ 
َ
أ ٱلۡكِتَبَٰۚ  تَتۡلوُنَ  نتُمۡ 

َ
وَأ نفُسَكُمۡ 

َ
أ وَتنَسَوۡنَ   ِ بٱِلبِّۡ ٱلنَّاسَ  مُرُونَ 

ۡ
تأَ

َ
﴿أ

تَعۡقِلوُن٤٤َ﴾
١٠. خۆمان بەدووربگرین لەو هەڵانەی بەنی ئیسرائیل تێی کەوتون، 

کە ئایەتی ٤٠ بۆ ١٢٣باسی ئەو هەڵانە دەکات.

١١. زۆر بەجوانی وشەکانمان هەڵبژێرین ﴿ وَقوُلوُاْ للِنَّاسِ حُسۡنٗا﴾

١٢. زۆر زیکری خودا بکەین و بەردەوام شوکرانەی بکەین:

ذۡكُركُۡمۡ وَٱشۡكُرُواْ لِ وَلَ تكَۡفُرُونِ﴾
َ
﴿فَٱذۡكُرُونِٓ أ

آ إلَِۡهِ رَجِٰعُونَ﴾ ِ وَإِنَّ ١٣. لەکاتی بەڵا و ناڕەحەتیدا بڵێین: ﴿إنَِّا لَِّ

١٤. زۆر بیربکەینەوە و ڕابمێنین لە دروستکراوەکانی خودا: 

ۡلِ وَٱلنَّهَارِ…١٦٤﴾  رۡضِ وَٱخۡتلَِفِٰ ٱلَّ
َ
مَوَٰتِٰ وَٱلۡ ﴿إنَِّ فِ خَلۡقِ ٱلسَّ

توُاْ 
ۡ
١٥. بۆ هەموو شتێک ڕێگای ئاسان و دروست بگرینەبەر:﴿وَأ

بوَۡبٰهَِاۚ﴾
َ
ٱلُۡيُوتَ مِنۡ أ

١٦. ئاگامان لە هەنگاوەکان و وەسوەسەکانی شەیتان بـێت: 

بيِٞن ١٦٨﴾ يۡطَنِٰۚ إنَِّهُۥ لَكُمۡ عَدُوّٞ مُّ ﴿وَلَ تتََّبعُِواْ خُطُوَتِٰ ٱلشَّ
پێمانی  بەوەی  بین  ڕازی  و  ببەین  خودا  بە  باش  گومانی   .١٧

چونکە  بۆمان،  بێت  ناخۆشیش  و  قورس  گەرچی  دەبەخشێت، 
ن 

َ
أ ﴿وعََسَٰٓ  باشەیە:  و  خێر  خودا  قەدەرەکانی  و  بڕیار  هەموو 

ُ يَعۡلَمُ  ٞ لَّكُمۡۚ وَٱللَّ ن تُبُِّواْ شَيۡ‍أٗ وهَُوَ شَّ
َ
تكَۡرهَُواْ شَيۡ‍أٗ وهَُوَ خَيۡٞ لَّكُمۡۖ وعََسَٰٓ أ

نتُمۡ لَ تَعۡلَمُون٢١٦َ﴾
َ
وَأ

١٨. دووربین لە مەی خواردنەوە و قورمارکردن: 

﴿يسَۡ‍لَٔوُنكََ عَنِ ٱلَۡمۡرِ وَٱلمَۡيۡسِِۖ قُلۡ فيِهِمَآ إثِمۡٞ كَبيِرٞ وَمَنَفِٰعُ للِنَّاسِ وَإِثۡمُهُمَآ 
كۡبَُ مِن نَّفۡعِهِمَاۗ ٢١٩﴾

َ
أ

١٩. لە هەر دۆخێکدا بووین پارێزگاری لەنوێژەکانمان بکەین:

ِ قَنٰتِيَِن٢٣٨﴾ لَوٰةِ ٱلوۡسُۡطَىٰ وَقُومُواْ لَِّ لَوَتِٰ وَٱلصَّ ﴿حَفِٰظُواْ عََ ٱلصَّ

پێیان بەخشیووە،  منەت نەکەین بەسەر ئەوانەی شتێکمان   .٢٠

ِينَ  ﴿ٱلَّ بێت:  پاداشتی خودا  لە  چاومان  تەنیا  نەدەین،  ئازاریان 
َّهُمۡ  ل ذٗى 

َ
أ وَلَٓ  ا  مَنّٗ نفَقُواْ 

َ
أ مَآ  يتُۡبعُِونَ  لَ  ثُمَّ   ِ سَبيِلِ ٱللَّ فِ  مۡوَلٰهَُمۡ 

َ
أ ينُفِقُونَ 

جۡرُهُمۡ عِندَ رَبّهِِمۡ وَلَ خَوۡفٌ عَلَيۡهِمۡ وَلَ هُمۡ يَۡزَنوُنَ ٢٦٢﴾
َ
أ

٢١. ئاگامان لە ڕیبا بێت و لێی دووربکەوینەوە، ئایەتی ٢٧٥ بۆ 

٢٧٩ باسی بابەتی ڕیبا دەکات.

٢٢. ئەگەر قەرزماندا بە کەسێک و دواتر لەبەر هەژاری نەیتوانی 

بیداتەوە، مۆڵەتی بدەین و ئارامبگرین لەسەری، یان لەبەشێک 
ةٖ فَنَظِرَةٌ  لە قەرزەکەی خۆشبین یان لە هەمووی. ﴿وَإِن كَنَ ذُو عُسَۡ

قوُاْ خَيۡٞ لَّكُمۡ إنِ كُنتُمۡ تَعۡلَمُون٢٨٠َ﴾ ن تصََدَّ
َ
ةٖۚ وَأ إلَِٰ مَيۡسََ

گوێڕایەڵی  یەکسەری  هات  خوداوە  لەلای  فەرمانێک  هەر   .٢٣

بکەین و بڵێین:

طَعۡنَاۖ﴾
َ
﴿سَمِعۡنَا وَأ

سوورەتی بەقەرە فێری کردم)))

١. سوورەتی بەقەرە فێری کردم: پێویستە بەدەم فەرمانەکانی 

خوداوە بچین، بە تەواوی تەسلیمی بڕیارەکانی ببین، ملکەچ و 
گوێڕایەڵی بین.

٢. سوورەتی بەقەرە فێری کردم: ئەم قورئانە پیرۆزە بە هیچ 

و  هیدایەت  لە  نە  دابەزینی،  لە  نە  نییە،  تێدا  گومانی  جۆرێک 
ئەحکام و هەواڵەکانیدا:

﴿ذَلٰكَِ ٱلۡكِتَبُٰ لَ رَيۡبَۛ فيِهِۛ هُدٗى لّلِۡمُتَّقِيَن٢﴾
٣. سوورەتی بەقەرە فێری کردم: دووڕووەکان لە بێباوەڕەکان 

مەترسیان زیاترە بۆ باوەڕداران، خودا تەنیا دوو ئایەت باسی 
دووڕووەکان  باسی  ئایەت  سیانزە  بەڵام  دەکات،  بێباوەڕەکان 

دەکات، چونکە لەپشتەوە خەنجەر دەدەن لە ئیسلام.

٤. سوورەتی بەقەرە فێری کردم: خودا ڕێزی لە مرۆڤ ناوە، 

بەوەی فەرمانی کرد فریشتەکان سوجدە بۆ ئادەم ببەن، ناوی 
شتەکانی فێرکرد و لە زەویدا نیشتەجێی کرد.

))) بـــڕوانە کتێبی: زوایــــا و خـــرائط ســــور القــــرآن الكریم، لاپەڕە: ٦٢، 
ئامادەکردنی: موحەممەد سەید ماضی. بە کەمێك دەستکاریەوە وەرگێڕانم 

بۆی کردووە.

٥. سوورەتی بەقەرە فێری کردم: باسکردنی بەنی ئیسرائیل و 

باسکردنی هەڵەکانیان تەنیا گێڕانەوەیەکی مێژوویی نییە، بەڵکوو 
بۆ ئەوەیە لێوەیان فێربین و هەڵەکانیان دووبارە نەکەینەوە.

٦. سوورەتی بەقەرە فێری کردم: لە فەرمانەکانی خودا ڕۆنەچم و 

لەسەر خۆمی قورس نەکەم، زۆر بەدوای وردەکاریی حوکمەکاندا 
نەڕۆم، ئەگینا وەک چیرۆکی مانگاکەی بەنی ئیسرائیل لەسەرم 

قورس و گران دەبێت.

٧. سوورەتی بەقەرە فێری کردم: ئەوانەی تەنیا دەزانن قورئان 

کە  لە جووەکان،  تێناگەن، وەک دەستەیەکن  لێی  و  بخوێننەوە 
مِّيُّونَ 

ُ
تەنیا تەوراتیان دەخوێندەوە و لێی تێنەدەگەیشتن: ﴿وَمِنۡهُمۡ أ

مَان٧٨َِّ﴾
َ
ٓ أ لَ يَعۡلَمُونَ ٱلۡكِتَبَٰ إلَِّ

بەڵێنی  خاوەن  جووەکان  کردم:  فێری  بەقەرە  سوورەتی   .٨

خۆیان نین، جولەکە و گاورەکان ڕازی نابن لێمان هەتا نەچینە 
و خۆمان  ڕووبکەینە خودا  دەبێت  بەرنامەکەیان،  و  دین  سەر 
بە دوور بگرین لە خۆشەویستی و شوێنکەوتنیان... ﴿وَلَن ترَۡضَٰ 
ِ هُوَ ٱلهُۡدَىٰۗ  ٰ تتََّبعَِ مِلَّتَهُمۡۗ قُلۡ إنَِّ هُدَى ٱللَّ عَنكَ ٱلَۡهُودُ وَلَ ٱلنَّصَرَٰىٰ حَتَّ
 ٖ ِ مِن وَلِّ ِي جَاءَٓكَ مِنَ ٱلۡعِلۡمِ مَا لكََ مِنَ ٱللَّ هۡوَاءَٓهُم بَعۡدَ ٱلَّ

َ
بَعۡتَ أ وَلَئنِِ ٱتَّ
وَلَ نصَِيٍر ١٢٠﴾

٩. سوورەتی بەقەرە فێری کردم: شەهیدەکان لەلای خودا زیندوون 

حۡيَاءٓٞ وَلَكِٰن 
َ
ۚ بلَۡ أ مۡوَتُٰۢ

َ
ِ أ و نەمرن، ﴿وَلَ تَقُولوُاْ لمَِن يُقۡتَلُ فِ سَبيِلِ ٱللَّ

لَّ تشَۡعُرُون١٥٤َ﴾

١٠. سوورەتی بەقەرە فێری کردم: دونیا شوێنی تاقیکردنەوەیە: 

نفُسِ 
َ
وَٱلۡ مۡوَلِٰ 

َ
ٱلۡ مِّنَ  وَنَقۡصٖ  وَٱلُۡوعِ  ٱلَۡوۡفِ  مِّنَ  ءٖ  بشَِۡ ﴿وَلَبَۡلُوَنَّكُم 

بِِٰينَ ١٥٥﴾  ِ ٱلصَّ وَٱلثَّمَرَتِٰۗ وَبشَِّ
١١. سوورەتی بەقەرە فێری کردم: دوعا و ڕۆژوو پەیوەستن 

ڕۆژووەوان  دوعای  دەگەیەنێت  ئەوە  ئەمەش  کە  بەیەکەوە، 
قبوڵـە، هەربۆیە ئایەتی دوعا لەدوای ئایەتی ڕۆژووەوە هاتووە: 

لكََ عِبَادِي عَنِّ فَإنِِّ قَرِيب١٨٦ٌ﴾
َ
﴿وَإِذَا سَأ

خۆی  بۆ  چی  موسڵمان  کردم:  فێری  بەقەرە  سوورەتی   .١٢

سەروەتی  خۆشە،  پێی  تریش  موسڵمانەکانی  بۆ  خۆشە  پێی 
کەسەکانی تر دەپارێزێت وەک چۆن سەروەتی خۆی دەپارێزێت، 

مۡوَلَٰكُم بيَۡنَكُم بٱِلۡبَطِٰل١٨٨ِ﴾
َ
كُلُوٓاْ أ

ۡ
﴿وَلَ تأَ

۱۳. سوورەتی بەقەرە فێری کردم: ئەو کەسەی بیەوێت بگات بە 

ا  ٱلَۡنَّةَ وَلمََّ ن تدَۡخُلوُاْ 
َ
مۡ حَسِبۡتُمۡ أ

َ
بەهەشت، ئیللا تاقی دەکرێتەوە ﴿أ

اء٢١٤ُٓ....﴾ َّ سَاءُٓ وَٱلضَّ
ۡ
تۡهُمُ ٱلَۡأ سَّ ِينَ خَلَوۡاْ مِن قَبۡلكُِمۖ مَّ ثَلُ ٱلَّ تكُِم مَّ

ۡ
يأَ

ئەوەیە  بەخشین  باشترین  کردم:  فێری  بەقەرە  سوورەتی   .١٤

بیبەخشیت بە: دایک و باوکت، خزمەنزیکەکانت، هەژاران، ڕێبواران 
قۡرَبيَِن وَٱلَۡتَمَٰٰ 

َ
ينِۡ وَٱلۡ نفَقۡتُم مِّنۡ خَيٖۡ فَللِۡوَلَِٰ

َ
﴿يسَۡٔ‍َلوُنكََ مَاذَا ينُفِقُونَۖ قُلۡ مَآ أ
بيِل٢١٥ِ﴾ وَٱلمَۡسَٰكِيِن وَٱبنِۡ ٱلسَّ

١٥. سوورەتی بەقەرە فێری کردم: خودا ڕەحمی پێ کردوین و 

ئەو سوێندانەمان لەسەر هەژمار ناکات کە لەدڵەوە نییە:

يمَۡنٰكُِمۡ وَلَكِٰن يؤَُاخِذُكُم بمَِا كَسَبَتۡ 
َ
ُ بٱِللَّغۡوِ فِٓ أ ﴿لَّ يؤَُاخِذُكُمُ ٱللَّ

قُلوُبُكُم٢٢٥ۡ﴾
بە  و سەرکەوتن  بردنەوە  کردم:  فێری  بەقەرە  سوورەتی   .١٦

ژمارەیان  تاڵوت  هاوڕێکانی  ئیمانـە،  بە  بەڵکوو  نییە،  ژمارە 
هێندەی هاوەڵانی بەدربوو، بەڵام سەرکەوتن و باتڵیان لەناوبرد.

١٧. سوورەتی بەقەرە فێری کردم: لەپێناوی خودادا ببەخشم، 

لەم سوورەتەدا لە یانزە ئایەت زیاتر بانگی کردم بۆ بەخشین 
و خێرکردن. ئەو شتانەی فێرکرم کە بەخشین بەتاڵ دەکاتەوە، 
کە منەتکردن و ئازاردانی کەسەکەیە، وەک چۆن فێری کردم 
فێری  هەروەها  ببەخشم.  بەسوودەکانم  و  جوان  و  پاک  شتە 
کردم بە پەنهانی ببەخشم باشترە بە ئاشکرا، چونکە نزیکترە 
لە ئیخڵاسەوە و هەژارەکەیش ئیحراج ناکات. فێری کردم ئەو 
لێم  خودا  یەکەمم،  سوودمەندی  خۆم  دەکەم  خێرێک  دەمەی 
هەژاران  سامانەکەمەوە،  دەکەوێتە  بەرەکەت  دەبێت،  ڕازی 
دڵخۆش دەکەم ئەوانیش دوعا بۆ من دەکەن و خودا دڵخۆشم 

دەکات...

١٨. سوورەتی بەقەرە فێری کردم: لەکاتی بەخشیندا شەیتان بە 

هەژاری دەمترسێنێت، ئەگەر شتێکی وابوو پەنادەگرم بە خودا 
لەشەڕی شەیتان و فەرمانی خوا جێبەجێ دەکەم و لەپێناویدا 
 ُ وَٱللَّ بٱِلۡفَحۡشَاءِٓۖ  مُركُُم 

ۡ
وَيَأ ٱلۡفَقۡرَ  يعَِدُكُمُ  يۡطَنُٰ  ﴿ٱلشَّ دەبەخشم: 

ُ وَسِٰعٌ عَليِمٞ ٢٦٨﴾ غۡفِرَةٗ مِّنۡهُ وَفَضۡلٗۗ وَٱللَّ يعَِدُكُم مَّ

تووندترین  و  سەختترین  کردم:  فێری  بەقەرە  سوورەتی   .١٩

َّمۡ  ل هەڕەشە لە قورئاندا بۆ ئەوانەیە مامەڵەی ڕیبا دەکەن ﴿فَإنِ 
﴾ ِ وَرسَُولِِۖۦ ذَنوُاْ بَِرۡبٖ مِّنَ ٱللَّ

ۡ
تَفۡعَلوُاْ فَأ

لە  گرنگە  زۆر  نووسین  کردم:  فێری  بەقەرە  سوورەتی   .٢٠

سَمّٗ فَٱكۡتُبُوهُۚ  جَلٖ مُّ
َ
ِينَ ءَامَنُوٓاْ إذَِا تدََاينَتُم بدَِينٍۡ إلَِٰٓ أ هَا ٱلَّ يُّ

َ
أ قەرزدا: ﴿يَٰٓ

﴾٢٨٢
٢١. سوورەتی بەقەرە فێری کردم: پێویستە مرۆڤ شتێک نەخاتە 

ئەستۆی خۆی کە لەتوانایدا نییە، لەڕووی عیبادەت و لەڕووی 
ُ نَفۡسًا إلَِّ وسُۡعَهَا٢٨٦﴾ کارەکانی دونیاشەوە:﴿لَ يكَُلّفُِ ٱللَّ

چەند پرسێکی گرنگ 
سەبارەت بە سوورەتی بەقەرە

سوورەتی  بە  سەبارەت  فتواکان  زۆربەی  خوێندنەوەی  دوای 
بەقەرە، گەیشتم بەم دەرئەنجام و حوکمانە:

١. مەرج نییە هەموو سوورەتەکە لە ڕۆژێکدا بخوێنیت، دەتوانیت 

گرنگ  کاتی خۆت،  و  توانا  بەپێی  بیخوێنیـت،  بە چەند ڕۆژێک 
نەکەیت...یەکێک  بەش  بێ  بەرەکەتەکە  لەو  خۆت  ئەوەیە 
لەباشترین و پڕ بەرەکەتترین کاتەکانیش کاتی شەونوێژە، ئەگەر 
دەتوانیت لە شەونوێژدا بیخوێنە پشت بەخوا بەهرەمەند دەبیت 
هەر  نەک  بخوێنەوە  مەزنە...بەیەقینەوە سوورەتەکە  فەزڵە  لەو 
زەرەر  هیچ  نەبوو  سوودیشی  بڵێی  و  بێت  تاقیکردنەوەت  بۆ 
ناکەم، بە دڵ بیخوێنە و باوەڕت بە بەرەکەتەکەی هەبێت دڵنیابە 

دەروون و ژینت دەگۆڕێت...

٢. دروستە سوورەتی بەقەرە لەماڵدا لێ بدرێت بە موبایل بێت یان 
هەر ئامێرێکی تر، دەبێتە هۆی ئەوەی ماڵەکە پڕ بەرەکەت بێت 
و دووربێت لەکێشە، شەیتان لەو ماڵە ڕادەکات، بەڵام بەرەکەت 
و پاداشتەکەی وەک ئەوە نییە خۆت بیخوێنیت و لەئایەتەکانی 
ڕابمێنیت، دەتوانیت شەوان کە خەوتیت بیخەیتە سەر سوورەتی 
بەقەرە و هەتا دەمەو بەیان ئیش بکات، لەڕۆژیشدا بەپێی توانای 

خۆت سوورەتەکە بخوێنەوە...

٣. ئەگەر سوورەتی بەقەرە بۆ مەبەستێکی دونیایی دەخوێنیت، 
هەر  بیخوێنیت،  ئەو  لەبەر  و  خودا  لەپێناوی  سەرەتا  هەوڵدە 
داوای فەڕ و بەرەکەتی سوورەتەکەیش لە ئەو بکە، پشت بەخوا 
نائومێدت ناکات و ئەگەر خێری تێدا بێت شتەکە دەهێنێتە ڕێت، 
لێت  بکە  لەخودا  داوا  سەرەتا  شـتێک  هەر  بەدەستهێنانی  بۆ 
چەندین  لەوەی  ڕێگربن  تاوانەکانت  لەوەیە  چونکە  خۆشببێت، 
بە  بەر و پشت  بگرە  بگات...هۆکارەکان  پێ  بەخششی خودات 
خودا ببەستە، بیرت بێت هەندێ جار وەڵامدانەوەی دوعاکانت 
ئەوەیە ئەو شتە بۆتۆ نەبێت، خێر لەوەدایە ئەو شتە نەبێت بە 

هی تۆ، لەمە تێ بگە بۆ ئەوەی دڵت ئارام بێت...

٤. دەتوانیـت سوورەتی بەقەرە وەک ڕوقیە بەکار بهێنیت و بەسەر 
بەشێک لەجەستەتدا بیخوێنیت، یان )آيةَ الكُرسّي( بخوێنیت و دواتر 
فوو بکەیت بە دەستتدا و دەستت بهێنیت بەسەر هەموو جەستەتدا، 
دەتوانیت چەند جارێک )آيةَ الكُرسّي( بەسەر منداڵەکانتدا بخوێنیت بۆ 
ئەوەی لەشەڕی چاوپیسی و جادوو پارێزراوبـن...یان حەوت جار 
سوورەتی فاتیحە بەسەر شوێنی ئازارەکەتدا بخوێنە، یان سوورەتی 
فەلەق و ناس بخوێنە...هەموو ئەمانە بە بەڵگەی ڕاست و دروست 
بۆ ڕوقیە دەبن، هەتا دەتوانیت خۆت ڕوقیە بۆ خۆت بخوێنە، خۆت 
بە دوور بگرە لەوانەی بەناوی خوێندنەوەی ڕوقیە بوونەتە بازرگان 
و ئەگەر نزیکیان بکەویت تووشی هەڵە و تاوان دەبیت، بۆ ئەوەی 
بکە، خۆت  بۆ خۆت  ڕوقیە  بن خۆت  ئیمانت سەلامەت  و  خۆت 
نەفس و ماڵەکەت لەو شتانە پاک بکەرەوە کە ژیانت دەشێوێنێت، 

پشت بەخوا دواتر ژیانت پڕ دەبێتەوە لە بەرەکەت و ئارامی...

٥. ڕاستە سوورەتی بەقەرە شەیتان لەماڵەکان ڕاودەنێت، بەڵام 

ئاممان بەکردەوەی تر ماڵەکەت پڕ مەکەرەوە لە شەیتان، کاتێک 
الله(  )بسم  نانخواردن  کاتی  بکە،  الله(  )بسم  ماڵ  بۆ  هاتیتەوە 
لەماڵ و ژوورەکەتدا وێنە و پەیکەر و ورچ و بوکەڵە  با  بکە، 
هەڵنەواسرابێـت، هەوڵدە تەماشای کەناڵی خراپ نەکرێت، ئەگەر 
دوور بیت لەو شتە خراپانە ماڵەکەت پڕ دەبێت لە ڕەحمەت و 

بەرەکەت و فریشتە....

بە  بەقـەرە  بەرەکەتی سوورەتی  جارێک  هەموو  نییە  مەرج   .٦

بەڵایەک  دورخستنەوەی  هۆی  بووبێـتە  لەوەیە  ببینرێت،  چاو 
یان چەندین نیعمەتی بۆ پاراستووی بێ ئەوەی خۆت بزانیت، 
بخوێنیت  سوورەتەکە  کردویت  ئاسان  بۆی  خوا  ئەوەی  هەر 
نیعمەت  بێگومان گەورەترین  نیعمەتە،  و  بەرەکەت  گەورەترین 

کە خودا پێت ببەخشێت ڕازیبوونتە بەوەی پێی بەخشیویت...

لە فەزڵ و بەرەکەتی سوورەتی  بیت  بۆ ئەوەی بەهرەمەند   .٧
نەبـێت،  تەنیا خوێندنەوەی سوورەتەکە بەشت  بەقەرە، هەوڵدە 
بەڵکوو بەلایەنی کەمەوە چەند جارێک بە تەفسیرەوە بیخوێنەوە، 
بزانە ئایەتەکانی داوای چیت لێ دەکەن لەخۆتدا جێبەجێی بکە، 
باسی هەر هەڵەیەک کراوە خۆتی لێ بەدووربگرە، پەند وەربگرە 

لە هەڵەکانی بەنی ئیسرائیل و شەیتان و گەلەکانی تر...

٨. خوێندنی ڕۆژانەی سورەتی بەقەرە لەگەڵ خەتمکردندا دژی 

یەک نین، دەتوانیت لە خەتمی خۆت بەردەوام بیت، ڕۆژانەیش 
کاتێکی دیاریکراوت هەبێـت بۆ خۆێندنەوەی سوورەتی بەقەرە.

تووشی  بەقەرەدا  سوورەتی  خوێندنەوەی  لەکاتی  ئەگەر   .٩

بە  بەخودا  پشت  بە،  بەردەوام  و  ئارامبگرە  هاتیت،  بێزاری 
تێپەڕبوونی کات و وابەستەبوونت بە سوورەتی بەقەرەوە ئەو 

بێزارییە دەبێتە ئارامی و دڵخۆشی...

چاوم  مەڵێ  یەکسەری  ڕوودەدات  ژیانتدا  لە  شتێک  هەر   .١٠

لێدراوە یان سیحرم لێکراوە، ڕاستە هەردوو شتەکە کاریگەرییان 
ناخۆشی  شتێکی  ڕوودانی  هۆکاری  جار  هەندێ  بەڵام  هەیە، 
ژیانمان پەیوەندی بە خۆمانەوە هەیە، لەوەی کەمتەرخەمبووینە 
یان  ڕانەپەڕاندووە،  کارەکەمان  بەجوانی  و  ئەنجامدانیدا  لە 
ئەوەی  هۆکاری  بە  بووە  و  خۆمانە  تاوانی  هۆکارەکەی 
کەسی  لەلای  ژیانمان  نهێنی  یان  بچێت،  لەدەست  نیعمەتێکمان 
حەسوود باسکردووە، یان بەوجۆرە خێری تێدایە بۆمان، هەموو 
ئەمانە بەپێی دۆخی کەسەکە دەگۆڕیت، هەموو شتێک مەبەنەوە 
خۆتدا  خودی  لە  و  مەشێوێنە  ژیانت  ئارامی  و  سیحر  سەر 
بکەیت،  چارەسەری  هەوڵبدە  و  بگەڕێ  هۆکارەکاندا  بەدوای 
ڕۆژانە زیکری بەیانیان و ئێواران بخوێنە، سێ قولەکەی کۆتایی 
لەگەڵ  بدە،  ئەنجام  خۆیدا  لەکاتی  نوێژەکانت  بخوێنە،  قورئان 
دایک و باوکت باشبە، ژیانی ڕۆژانەت بۆ کەس باس مەکە و 
لە تۆڕەکۆمەڵایەتیەکاندا وێنە و دەرچوونەکانت بڵاومەکەرەوە...

١

سوورەتی بەقەرە گەنجینەیەکی بە بەهایە،
تەنیا ئەوانە پەی پێ دەبەن کە بەردەوام لەخزمەتیدان...

مەرج نییە هەمووی بەیەک ڕۆژ بخوێنیت،
فەرموودەکە بەم شێوەیەیە: )دەست پێوەگرتنی بەرەکەتە(

بەهەموو جۆرێك لە جۆرەکان بەرەکەتە،
جا بە ڕۆژێک یان چەند ڕۆژێک بیخوێنیت،

گرنگ ئەوەیە خۆت لەو فەزڵە بێ بەش نەکەیت...

٢

هەر کەسێک قورئانی فەرامۆش کردووە،

یان تەمەڵی دەکـات لە وانەی قورئاندا،

با ماوەیەک پەیوەست بێت بە خوێندنی سوورەتی بەقەرەوە،

بە فەزڵی خودا خۆشەویستی قورئان لەدڵیـدا جێگیر دەبـێت.

٣

لەبەرکارێکی قورئان دەڵێـت:
ماوەی سیانزە ساڵ هەوڵم دەدا قورئان لەبەر بکەم و

بۆم ئاسان نەدەبـوو،
گەرچی زۆربەی ڕێگاکانم گرتبووە بەر،

گەیشتم بە لەبەرکارێکی قورئان و لێم پرسی:
چۆن قورئان لەبەر بکەم؟

پێی وتم: زۆر سوورەتی بەقەرە بخوێنەوە!
سەیرم لە قسەکەی هات، بەڵام ئامۆژگارییەکەیم وەرگرت،

ڕۆژانە سوورەتی بەقەرەم دەخوێندەوە،
لەماوەی یەک ساڵدا خودا لەبەرکردنی قورئانی بۆ ئاسان کردم و

بووم بە لەبەرکاری هەموو قورئانی پیرۆز،
سوپاس بۆ خودا کارەکە زۆر ئاسانبوو،
ئیتر هەر کارێک لەسەرم قورس بوایە،

پەیوەست دەبووم بە خوێندنەوەی سوورەتی بەقەرە،
هەتا خوای گەورە دەروویەکی لێ دەکردمەوە...

)دەست گرتن پێوەی بەرەکەتـە(

٤

هەر کەسێک ناتوانێت هەموو قورئان لەبەر بکات،

با سوورەتی بەقەرە و ئالی عیمران لەبەر بکـات،

ئەنەسی کوڕی مالیک )رضَي اللهُ عنهُ( دەفەرموێت:

ئەگەر کەسێک لە ئێمە سوورەتی بەقەرە و ئالی عیمرانی لەبەر 
بوایە،

پلە و پێگەی بەرز دەبوویەوە لەلامان... 

٥

بۆ  بەقەرەی  سوورەتی  لەبەرکردنی  و  خوێندنەوە  خودا  کە 
ئاسان کردیت،

ئەوا بزانە خودا سەری خستویت،

کاری بۆ ئاسان کردویت، سینەی فراوان کردویت... 

٦

شەیتان لەو ماڵە ڕادەکات سوورەتی بەقەرەی تێدا بخوێنرێت،

ئەی چۆن لە دڵ و ڕۆحت ڕاناکات ئەگەر بیخوێنیت!

٧

پێغەمبەری خودا i دەفەرموێت: 

)ماڵەکانتان مەکەن بە گۆڕستان،

شەیتان لەو ماڵە ڕادەکات سوورەتی بەقەرەی تێدا بخوێنرێت(

شێخ عوسەیمین دەفەرموێت:

واتە ئەگەر لە ماڵەکەتدا سوورەتی بەقەرە خوێندرا،

شەیتان ڕادەکات لێی و نزیکی نابێتەوە،

هۆکارەکەی ئەوەیە لە سوورەتی بەقەرەدا )آيةَ الكُرسّي( هەیە...

٨

هەموو شەوێک ئەمانە بخوێنە:

پارێزەرێکت  خواوە  لەلایەن  بەردەوام  چونکە  الكُرسّي(:  )آيةَ   .١
هەیە، 

شەیتان نزیکت ناکەوێت هەتا بەیانی.

حَدٌ ﴾
َ
ُ أ ٢- سوورەتی ئیخڵاس ﴿قُلۡ هُوَ ٱللَّ

٣- دوو ئایەتی کۆتایی سوورەتی بەقەرە. )هەر کەسێک بیخوێنت 
بەسیەتی(

وتراوە: پارێزەریەتی لە شەیتان و بەڵای خراپ.

وتراوە: وەک ئەوە وایە شەوەکە شەونوێژی کردبـێت.

ئیمامی شەوکانی دەفەرموێت: هیچ ڕێگریەک نییە 

مەبەستی هەموو ئەو شتانە بێت، فەزڵی خودا مەزن و فراوانــە...

٩

هەر کەسێک دەیەوێت بەرەکەت بکەوێتە کاروباری ژیانیەوە،

با دەست بگرێت بە سوورەتی بەقەرەوە، چونکە لەوەدا بەرەکەت 
هەیە.

هەروەها با زۆر سەڵاواتی ئیبراهیمی دووبارە بکاتەوە،
چونکە داوا دەکات خودا بەرەکەت بڕژێنێت بەسەر پێغەمبەرداصلى الله عليه وسلم،

هەر کەسێک داوای بەرەکەت بۆ ئەو زاتە بکات،
خودایش بەرەکەت دەڕژێنێ بەسەریدا...

١٠

- مامۆستا، باسی سوورەتی بەقەرەم بۆ بکە؟
- ئەوە سوورەتێـکە، ئەگەر ئارام نەگریت و 
ویستت بەزویی کارەکەت بکەوێت بەلایەکدا،

ئەوا پێویستە وابەستەی خوێندنەوەی ئەو سوورەتە ببیت!

١١

بـۆ ئەوەی ڕۆژانە سوورەتی بەقەرە بخوێنیتەوە،
دوو جۆر خشتە هەیە،

یەکەم بەپێی ژمارەی لاپەڕە،
دوای هەر نوێژێـک دە لاپەڕە دەخوێنیت...

بەپێی ئایەتەکانیش بەم شێوەیە دەبێت:
نوێژی بەیانی: ئایەتی ١ بۆ ٥٨

نوێژی نیوەڕۆ:  ئایەتی ٥٨ بۆ ١١٨
نوێژی عەسر: ئایەتی  ١١٨ بۆ ١٧٦

نوێژی مەغریب: ئایەتی ١٧٦ بۆ ٢٣٣
نوێژی عیشا: ئایەتی ٢٣٣ بۆ کۆتایی سوورەتەکە...

- دەست گرتن بەسوورەتی بەقەرەوە بەرەکەتە.
- ڕێنمایی کەسێک بکەیت بۆ کارێکی چاکە،

 وەک ئەوە وایە خۆت ئەنجامت دابـێت...

١٢

هەوڵ بدە  زۆرترین جار سورەتی بەقەرە بخوێنیتەوە،

چوونکە باشترین و مەزنترین چارەسەرە

بۆ کێشە دەروونی و جەستەییەکانت،

خوێندنی بەرەکەتە، وازهێنان لێی حەسرەت و پەشیمانییە.

پێغەمبەری خودا )صلى الله عليه وسلم( دەفەرمووێت:

)شەیتان لەو ماڵە ڕادەکات،

کە سورەتی بەقەرەی تێدا دەخوێنرێت...(

١٣

سوورەتی فاتیحە شیفابەخشـە،

سوورەتی بەقەرە بەرەکەتە،

سوورەتی مولک ڕزگارکەرە لە سزای ناوگۆڕ،

سوورەتی فەلەق و ناس قەڵایەکی پتەوە،

دوو ئایەتی کۆتایی بەقەرە،

خوێنەرەکەی لە خراپە دەپارێزێت...

ئەی دەبێـت حاڵی ئەو کەسە چۆن بێت،

کە هەموو قورئان لە سینەیدایە...

١٤

ئەگەر سوورەتی بەقەرە لەبەر بـکەیت،

ئەوا درێژترین سوورەتی قورئانت لەبەر کردووە،

ئەگـەر بەدوایدا سوورەتی ئالی عیمران لەبەر بکەیت،

ئەوا پاداشت و تکای)الزَّهْراوَينِ( بەدەست هێـناوە!
 

هەردوو سوورەتەکە لە ڕۆژی قیامەتدا

وەک دوو هەور سێبەرت بۆ دەکەن،

لەلای خودا تکات بۆ دەکەن...

ڕۆژەکان تێدەپەڕن و ئایەتەکان لە ئاوەزتدا جێگیر دەبـن،

لەبەرکردنەکەت زیاتر دەبێت و بەردەوام دەبیت،

هـەتا تاجی ڕێز دەخرێتە سەری خۆت و دایک و باوکت...

١٥

هەوڵبدە زۆرترین جار سوورەتی بەقەرە بخوێنیتەوە،

چونکە باشترین و مەزنترین چارەسەرە

بۆ کێشە دەروونی و جەستەیەکانت،

)خوێندنی بەرەکەتە، وازهێنان لێی حەسرەت و پەشیمانییە(

١٦

لە ڕووی دەروونییەوە: بۆ ئەوەی بە ئارامی بخەویت،

پێش خەوتن بیخە سەر سوورەتی بەقەرە،

بە دەنگی ئەو قورئانخوێنەی کە حەزت لە دەنگیەتی،

پاشان چاوەکانت دابخە و بخەوە...

١٧

ئافرەتێـک دەڵێت:

ماڵەکەمان پڕبووبوو لە کێشە وشوێنی خەم و خەفەتبوو،

منداڵەکانم بەردەوام پێکەوە شەڕیان دەکرد،

بچوکترین ناکۆکی دەبووە شەڕێکی گەورە،

من و مێردەکەم بەردەوام ناکۆک بووین....

ئەم دۆخە ئاوا بەردەوامبوو هەتا خودا 

خوێندنی سوورەتی بەقەرەی بۆ ئاسان کردم،

هەموو ڕۆژێک ئەو سوورەتە دەخوێنم،

ئێستا ماڵەکەمان پڕە لەئارامی،

ئاسوودەیی و میهرەبانییەکی زۆر لەنێوانماندایە و

سوپاس بۆ خودا لەخەم و کێشە بەدووریـن...

١٨

- هەرکەسێک ماوەیەکی زۆر سورەتی بەقەرە بخوێنێت، 
چەندین شتی سەرسووڕهێنەر دەبینێت لە ژیانیدا، 

دەبینێت ڕۆزیی زیاد بووە، تەمەن و کاتی پڕ بەرەکەت بووە، 
جەستەی تەندروستتر بووە. 

کەسێک دەڵێت: ماوەیەک سورەتی بەقەرەم زۆر دەخوێندەوە، 
خودا شیفای دام، لە ناڕەحەتییەکان ڕزگاری کردم، 

بەرەکەت لە هەموو لایەکەوە ڕووی تێ دەکردم، 
ژیانێکی بەختەوەرم بەڕێ دەکرد... 

کەسێک دەڵێت: ماوەی دوو مانگ
لە شەونوێژدا سورەتی بەقەرەم دەخوێند، نوێژی چێشتەنگاوم دەکرد،

دواتر خودا باشترین ڕۆزیی پێ بەخشیم و
چەندین دەرگای داخراوی بە ڕوومدا کردەوە.

کاریگەریی چاوپیسی و ئیرەییبردن،
وەک بەردێکی گەورە وایە لە جەستەی کەسەکەدا،

هیچ شتێکیش وەک خوێندنی سورەتی بەقەرە
لەناوی نابات و وردوخاشی ناکات...

١٩

ئەگەر باسی جادویان بۆ کردیت،
باسی چاوپیسی و ئیرەیی و دوودڵیان بۆ کردیت،

تۆیش باسی دووبارەکردنەوەی سوورەتی بەقەرەیان بۆ بکە،
لابەری خەمەکان و لەناوبەری شەیتان...

زۆر خوێندنەوەی سوورەتی بەقەرە،
وات لێ دەکات بەبێ هۆکار دڵخۆشبیت...

دەبێتە قەڵایەکی بەهێز لە دەووری جەستەت،
چاوی چاوپیسەکان و فێڵی حەسوودەکان زیانت پێ ناگەیەنن...

 پارێزگاری کردن لە خوێندنەوەی سوورەتی بەقەرە،
چەندین خێر دەهێنێتە ڕێت کە خۆت ناتوانیت بەدەستی بهێنیت،

بەرەکەت دەکەوێتە ڕۆزی و ماڵ و منداڵتەوە...

٢٠

)دەست گرتن بە سوورەتی بەقەرەوە بەرەکەتە(

واتە خوێندنەوەی، لەبەرکردنی، گرنگی پێدانی،

بەردەوامبوون لەگەڵیدا، بەکارهێنانی وەک شیفا و چارەسەر...

)وازهێنان لێی حەسرەت و پەشیمانییە(

واتە: پشت تێکردنی و نەبوونی یەقین پێی،

گومانت وابێت چارەسەر نییە...

سەیرم لەوانە دێت دەدەن لە دەرگای ئەوانەی ڕوقیەی شەرعی 
دەخوێنن،

کەچی نادەن لە دەرگای سوورەتی بەقەرە...



41 سـوورەتی بەقــەرە نـوور و بەرەکەتی ژیـانت

٢١

- دەتەوێت ئاواتەکانت بێتە دی،

دەتەوێت چاکەکانت زیاد ببێت،

دەتەوێت دڵخۆش و بەختەوەر بیت،

دەتەوێت دوور بیت لە بەڵا و ناڕەحەتی

دەتەوێت دڵت نەرم بێت،

ماوەیەکی زۆر سورەتی بەقەرە بخوێنە و

دواتر چاوەڕێی بەدیهاتنی هەموو ئەوانە بکە.

٢٢

لەدوای خوێندنەوەی سوورەتی بەقەرە ئەم دوعایە بڵێرەوە:

اللهُم ارزقني فضلها و بركتها،

اللهُم افتح لي بها أبواب الخير و الرزق و السعادة فـِ الدنيا و الآخرة،

 اللهُم اجعلها حصن و درع لي، 

اللهُم طهر بها جسدي من جميع الأمراض و العلل...

»خودایە، فەزڵ و بەرەکەتی ئەم سوورەتەم پێ ببەخشە،

دەرگای خێر و ڕۆزی و بەختەوەری دونیا و قیامەت بە ڕوومدا 
بکەرەوە،

خودایە ئەم سوورەتە بکە بە قەڵا و قەڵغان بۆم،

خودایە بەهۆی ئەم سوورەتەوە جەستەم پاک بکەرەوە

لە هەموو نەخۆشی و دەرد و بەڵایەک«

٢٣

بەردەوام بە لە خوێندنەوەی سوورەتی بەقەرە،
با بەشێک بێـت لە ڕۆژەکەت،

بە موبایلەکەت بیخە سەر سوورەتەکە و
با لەماڵەکەتدا بخوێنرێت، ژیانت پڕ دەکات لە بەرەکەت،

ماڵەکەت دوور دەکات لە کێشە و گرفت...

٢٤

لە کاتی خەفەت و بێتاقەتی،
لە کاتی ماندوویی و پێش خەوتن.

لەدوای نوێژەکانت )آيةَ الكُرسّي( بخوێنە،
بەسەر منداڵەکانتدا بیخوێنە،

ڕۆژەکەت پڕ بکە لەو ئایەتە مەزنە،
بەڕاستی سەربازێکە نابەزێت، قەڵایەکە تێک ناشکێت،

مەزنترین ئایەتی قورئانی پیرۆزە. 

٢٥

پێغەمبەری خوداصلى الله عليه وسلم دەفەرموێت:
)هەر کەسێک لەدوای نوێژە فەرزەکان)آيةَ الكُرسّي( بخوێنێت،

تەنیا مردن ڕێگرە لەوەی بچێتە بەهەشت(

خوێندنی )آيةَ الكُرسّي( لەدوای نوێژە فەرزەکـان،
یەکێکـە لە هۆکارەکانی چوونە بەهەشت...

٢٦

شێخی ئیسلام ئیبن تەیمیە لەبارەی )آيةَ الكُرسّي( دەڵێـت: 

خەڵکێکی زۆر کە لە هەژمار نایەن، تاقیان کردۆتەوە کە کاریگەری 
کاریگەرییەکی  فێڵەکانی،  و  شەیتان  دورخستنەوەی  بۆ  هەیە 
دووربخاتەوە،  مرۆڤ  لەنەفسی  شەیتان  لەوەی  هەیە  مەزنی 
سوودێکی زۆری هەیە بۆ ئەو کەسانەی فێیان لێ دێت و جێگەی 

زەفەری شەیتانن...

٢٧

ئیبن قەییم لە کتێبی )بدائع الفوائد(دا دەفەرموێت:

لەو شتانەی دەتپارێزێت لە شەڕی شەیتـان:

١. پەناگرتن بە خودا لە شەڕی شەیتان.

٢. خوێندنی سوورەتی )الفلق والناس(.

٣. خوێندنی سوورەتی بەقەرە.

٤. خوێندنی )آيةَ الكُرسّي(

٥. خوێندنی کۆتایی سوورەتی بەقەرە.

٦. زۆر زیکرکردن.

٧. نوێژ و دەستنوێژ.

٨. دووربوون لە زۆر خۆری، زۆر قسەکردن، زۆر تێکەڵبوونی 

خەڵکی، تەماشاکردنی حەرام...

٢٨

دە عیبادەت ژیانت ١٨٠پلە دەگۆڕێـت:

لەکاتی  ئەنجامدانی  و  فەرزەکان  لەنوێژە  کردن  پارێزگاری   .١

خۆیدا.

٢. زۆر دوعاکردن و یەقینبوون بەوەی وەڵامت دەداتەوە. 

٣. ڕۆژانە خوێندنەوەی سوورەتی بەقەرە 

٤. خێرکردن

ةَ إلَِّ بِالله( ٥. وتنی: )لا حَوْلَ وَلَ قوَُّ

٦. سەڵاواتی ئیبراهیمی.

٧. خوێندنی )آيةَ الكُرسّي( لەدوای نوێژە فەرزەکان.

٨. ئەنجامدانی نوێژی ویتر.

٩. پێش خەوتن سوورەتی مولک بخوێنیت.

١٠. زۆر وتنی: )أستغفراُللهَ(

٢٩

ئەگەر دەتزانی سوورەتی بەقەرە،
چەندێ ڕەحمەت و بەرەکەت دەخاتە ژیان و ماڵەکەتەوە،

هەرگیز وازت لێ نەدەهێـنا...

٣٠

پێش ئەوەی بخەویت:
دەستنوێژ بگرە، نوێژی ویتر بکە، )آيةَ الكُرسّي( بخوێنە،

زیکرەکانی خەوتن بخوێنە، تەوبەیەکی نوێ بکە،
موبایلەکەت بنێرەوە بۆ نوێژی بەیانی، دواتر بـڵێ:

)خودایە خەبەرم بکەرەوە لە خۆشەویست ترین ساتەکان لەلات،
بۆ ئەوەی داوات لێ بکەم و پێم ببەخشیت،

داوای لێخۆشبوونت لێ بکەم و لێم خۆشببیت...(

٣١

ئەوەشی  و  دونیا  لە  باشترە  بەیانی  نوێژی  دەزانین سوننەتی 
تێیدایە.

گەنجینەکانی  لە  گەنجینەیەکە  بِالله(  إلَِّ  ةَ  قوَُّ وَلَ  حَوْلَ  )لا  دەزانین 
بەهەشت.

خوێندنی )آيةَ الكُرسّي( دوای نوێژە فەرزەکان، هۆکارێکە بۆ چوونە 
بەهەشت.

سێ جار خوێندنی سوورەتی )الاخٕلاص( خێری خەتمێکی هەیە!

زۆر پاداشتی تریش دەزانین،

لەگەڵ ئەوەیشدا تەمەڵی دەکەین و ئەنجامیان نادەین...

٣٢

ئەو دەمەی دەخەویت و زیکرەکانی خەوتنت خوێندووە،

خەوێکی تەواو جیاوازە،

زۆر جیاوازە لەوەی بخەویت و زیکرەکانت نەخوێندبێت،

تاقی بکەرەوە، دەستنوێژ بگرە و چەند ڕکاتێک نوێژ بکە،

دواتر زیکرەکان بخوێنە و بخەوە...

مەرج نییە هەموو زیکرەکان بخوێنیت،

بەلایەنی کەمەوە )آيةَ الكُرسّي( و قولەکان بخوێنە،

هەتا زیکری زیاتریش بخوێنیت 

خودا خێری زیاتر دەڕژێنێت بەسەرتدا...

٣٣

سێ سوننەت هەیە هەموو شەوێک ئەنجامی بدە،

١. خوێندنی سوورەتی مولک، دەتپارێزێت لە سزای ناوگۆڕ.

لەهەموو  دەتپارێزێت  بەقەرە،  سوورەتی  کۆتایی  خوێندنی   .٢

خراپەیەک.

٣. خوێندنی )آيةَ الكُرسّي(، هەتا بەیانی لەشەیتان دەتپارێزێت.

٣٤

لە سوورەتی بەقەرەدا ئەم پرسیارانە هاتووە:

﴾ۖ ﴿وَيسَۡٔ‍َلوُنكََ عَنِ ٱلمَۡحِيضِۖ﴾   ﴿يسَۡٔ‍َلُونكََ عَنِ ٱلَۡمۡرِ وَٱلمَۡيۡسِِ
ۖ ﴾  ﴿ وَيسَۡٔ‍َلُونكََ مَاذَا ينُفِقُونَۖ﴾ ﴿ وَيسَۡٔ‍َلوُنكََ عَنِ ٱلَۡتَمَٰٰ

هۡرِ ٱلَۡرَامِ﴾ ﴿يسَۡٔ‍َلُونكََ عَنِ ٱلشَّ

لكََ عِبَاديِ عَنِّ فَإنِِّ قَريِبٌ﴾
َ
یەکجار ئەم ئایەتەیش هاتووە: ﴿وَإِذَا سَأ

هەردەمێك بەندەکانم دەربارەی من پرسیاریان لێ کردیت، 

مـــن نــزیکـم...

وەک بڵێی ئەم ئایەتە گلەییەکـە لەلایەن خوداوە بۆ بەندەکانی،

بە وشەی بەندەکانم گلەییان لێ دەکات،

پرسیاری مەی و بەخشین و زۆرشتان کرد،

سەرقاڵبوون لەوەی دەربارەی من بپرسن،

من نزیـکم، ئەی کاتی ئەوە نەهاتووە پرسیاری من بکەن...؟!

٣٥

ئیبن قەییم دەفەرموێت:

شێخی ئیسلام ئیبن تەیمییە ئەگەر زۆر ناڕەحەت ببوایە، 

ئایەتەکانی سەکینەتی دەخوێند، جارێک فەرمووی: 

تووشی نەخۆشییەکی سەخت هاتم و توانای بەرگە گرتنیم نەبوو، 

کە زۆر ناڕەحەتی کردم بە چواردەورەکەمم وت: 

ئایەتەکانی سەکینەتم بەسەردا بـخوێنن...

فەرمووی: لەو دۆخە قورسە ڕزگارم بوو، 

لەگەڵیان دانیشتم و ئەڵـەمم تیانەمابوو...

ئایەتەکانی سەکینەت ئەم شەش ئایەتەیـە:

مِّن  سَكِينَةٞ  فيِهِ  ٱلتَّابوُتُ  تيَِكُمُ 
ۡ
يأَ ن 

َ
أ مُلۡكِهۦِٓ  ءَايةََ  إنَِّ  نبَيُِّهُمۡ  لهَُمۡ  ﴿وَقَالَ 

بّكُِمۡ﴾ رَّ

ٰ رسَُولِۦِ وَعََ ٱلمُۡؤۡمِنيَِن﴾ ُ سَكِينتََهُۥ عََ نزَلَ ٱللَّ
َ
﴿ثُمَّ أ

عَلَيۡهِ  سَكِينتََهُۥ   ُ ٱللَّ نزَلَ 
َ
فَأ مَعَنَاۖ   َ ٱللَّ إنَِّ  تَۡزَنۡ  لَ  لصَِحِٰبهِۦِ  يَقُولُ  إذِۡ   ﴿

َّمۡ ترََوۡهَا﴾ يَّدَهُۥ بُِنُودٖ ل
َ
وَأ

عَ إيِمَنٰهِِمۡۗ﴾ كِينَةَ فِ قُلوُبِ ٱلمُۡؤۡمِنيَِن ليَِۡدَادُوٓاْ إيِمَنٰٗا مَّ نزَلَ ٱلسَّ
َ
ِيٓ أ ﴿هُوَ ٱلَّ

فِ  مَا  فَعَلمَِ  جَرَةِ  ٱلشَّ تَۡتَ  يُبَايعُِونكََ  إذِۡ  ٱلمُۡؤۡمِنيَِن  عَنِ   ُ ٱللَّ رضََِ  ﴿لَّقَدۡ 
ثَبَٰهُمۡ فَتۡحٗا قَريِبٗا ﴾

َ
كِينَةَ عَلَيۡهِمۡ وَأ نزَلَ ٱلسَّ

َ
قُلوُبهِِمۡ فَأ

 ُ ٱللَّ نزَلَ 
َ
فَأ ٱلۡجَهِٰليَِّةِ  حَِيَّةَ  ٱلَۡمِيَّةَ  قُلوُبهِِمُ  فِ  كَفَرُواْ  ِينَ  ٱلَّ جَعَلَ  ﴿إذِۡ 

حَقَّ بهَِا 
َ
لزَۡمَهُمۡ كَمَِةَ ٱلتَّقۡوَىٰ وَكَنوُٓاْ أ

َ
ٰ رسَُولِۦِ وَعََ ٱلمُۡؤۡمِنيَِن وَأ سَكِينتََهُۥ عََ
ءٍ عَليِمٗا ﴾ ُ بكُِلِّ شَۡ هۡلَهَاۚ وَكَنَ ٱللَّ

َ
وَأ

٣٦

دەربارەی منداڵی بێ باوک پرسیارت لێ دەکەن: بڵێ...

دەربارەی مەی و قومار پرسیارت لێ دەکەن: بڵێ...

دەربارەی قیامەت پرسیارت لێ دەکەن: بڵێ...

پرسیارت لێ دەکەن چی ببەخشن: بڵێ...

پێیان  دەفەرموێت:  دواتر  بەمجۆرەیە،  ئایەتانەی  ئەو  لەهەموو 
بـڵێ...

تەنـیا لە یەک ئایەتدا ئاوا نەهاتووە، نەیفەرمووە بڵێ،

بەڵکوو یەکسەری خودا خۆی وەڵامی داوەتەوە:

لكََ عِبَادِي عَنِّ فَإنِِّ قَرِيبٌۖ﴾
َ
﴿وَإِذَا سَأ

هەردەمێك بەندەکانم دەربارەی من پرسیاریان لێ کردیت، مـــن 
نــزیکـم.

٣٧

ئەم زیکرە ئاسانە سێ جار دووبارە بکەرەوە:

﴿سُبْحَانَ اللهِ وَبِحَمْدِهِ، عَدَدَ خَلقِْهِ وَرضَِا نفَْسِهِ وَزنِةََ عَرشِْهِ وَمِدَادَ كَلِمَتهِِ﴾

نزیکەی ٣٠ چرکەت پێ دەچێت، فەزڵەکەی زۆر مەزنە،

وەك ئەوە وایە چەند کاتژمێرێک یادی خودات کردبـێت...

- لە ئیمڕۆوە هەوڵدە بەردەوام ئەم زیکرە بیخوێنیـت...

٣٨

ماوەیەک زۆر بێتاقەت و خەمباربووم، دڵم ناڕەحەتبوو، 

هەتا خودا ڕێنوێنی کردم 

بۆ وەسیەتەکەی پێغەمبەری خوداصلى الله عليه وسلم بۆ فاتیمەی کچی:

شتێکتان پێشان بدەم لە خزمەتکار باشترە بۆتان؟!

کە چوونە سەر جێگای نووستنەکەتان،

سی و چوار جار )اللهُ أكبَُ( بکەن،

سی و سێ جار )سُبحانَ الله( بکەن،

سی و سێ جار )الحَمدُ لله( بکەن...

ئەمە لەخزمەتکار باشترە بـۆتان.

- بەڕاسـتی ئەو زیکرە بوو بە فریادڕەسـم،

ئێستا کارەکانم ئاسانبووە و دڵم زۆر ئاسوودەیـە...

٣٩

ئيبن دەقیق دەفەرموێت: هاوڕێیەکم مرد، دواتر لە خەودا بینیم، 
وتی:

سەگێکی دڕندە بۆم هات، زۆر ترسام لێی،

پیاوێکی ڕووخسار جوان هات و دووری خستەوە،

دواتر لەگەڵم دانیشت و دڵنەوایی کردم. وتم: تۆ کێی؟

وتی: پاداشتی خوێندنی سوورەتی کەهفم لە ڕۆژی هەینیدا.

٤٠

زۆرێک لە دایک و باوکەکان منداڵەکەیان چیان بوێت بۆیان دەکەن،

زۆر شتی گرانبەهای بۆ دەکڕن،

بەڵام ئامادەیی ئەوەیان تێدا نییە فێری نوێژیان بکەن،

فێری کۆمەڵێک ئادابی جوانیان بکەن.

کاتی هەیە بە چەندین کاتژمێر تەماشای موبایل بکات،

کاتی نییە منداڵەکەی فێری سوورەتی فاتیحە و

)آيةَ الكُرسّي( و سوورەتە کورتەکان بـکات...

٤١

ئەو دانیشتنە بە بەهایەی لەوەیـە ژیانت بگۆڕێـت،

شێخ ئیبن باز دەفەرموێت: دانیشتن لەدوای نوێژە فەرزەکان 

یەکێکە لەمەزنترین کاتەکان کە تێیدا ڕەحمەتی خودا دادەبەزێت...

ئیمامی قورطوبی دەفەرموێت:

هەرکەسێک تاوانی زۆرە و دەیەوێت بەبێ ماندووبوون

خودا لەو تاوانانەی خۆشبێـت، 

با لەدوای نوێژەفەرزەکاندا لەشوێنی نوێژەکەیدا زۆر بمێنێتەوە...



سـوورەتی بەقــەرە نـوور و بەرەکەتی ژیـانت60

٤٢

یەکێک لەو زیکرانەی تەرازووی چاکەکانت قورس دەکات:

‏﴿سُبحَان الله وبحِمدهِ، سُبحْان الله العظِيم﴾

اضِيَةٖ ﴾  ا مَن ثَقُلَتۡ مَوَزٰيِنُهُۥ فَهُوَ فِ عِيشَةٖ رَّ مَّ
َ
﴿فَأ

ئه‌وه‌ی ته‌رازووی خێری قورس و سه‌نگین بێت. 

له بارودۆخێکی ئاسووده‌دا ژیان ده‌باته سه‌ر و زۆر پێی 
ڕازیه‌.

٤٣

ئافرەتێک لای خوشکەکەم وتبووی:

دەستم کردووە بە لەبەرکردنی سوورەتی بەقەرە،

لەبەرکردنی قورئان ئەوەندەیش قورس نییە کەباسی دەکەن.

لەبەرکردنی  بەهۆی ئەو قسەیەوە خوشکەکەم دەستی کرد بە 
قورئان، 

سوپاس بۆ خودا هەموو قورئانی بەجوانی لەبەرکرد...

هەتا ئێستا ئافرەتەکە هەموو قورئانی لەبەر نەکردووە...

- ئەگەر خۆشت ناتوانیت قورئان لەبەر بکەیت،

هیمەت و ورەی کەسانی تر بەرزبکەرەوە...

٤٤

سەرەتا دەیانوت: 
سوورەتی بەقەرە هێندە زۆرە چۆن دەتوانیت لەبەری بکەین،

ئێستا هەموو قورئانیان وەک سوورەتی فاتیحـە لەبەرە...
ئەمـە چیرۆکی ئەوانەیە لەگەڵ خودادا ڕاستیان کرد و

خودا لەبەرکردنی قورئانی بۆ ئاسان کردن...

٤٥

یەکێـک لەهاوڕێـکانم پێی وتم: گیرۆدەی هەندێ تاوان بووبووم، 
لە تاعەتیشدا کەمتەرخەمبووم، بەخۆمم نەزانی هەتا پەنام برد 
بۆ قورئان و دەستم کرد بە لەبەرکردنی، ئێستا وازم لەهەموو 
تاوانەکانم هێناوە و بوێری ئەوەم نییە وەک جاران ئەو تاوانانە 

ئەنجام بدەم... کە ڕۆیشت ئەم ئایەتە هات بە یادمدا:
قۡوَمُ﴾

َ
﴿إنَِّ هَذَٰا ٱلۡقُرۡءَانَ يَهۡدِي للَِّتِ هَِ أ

واتە: ئه‌م قورئانه‌ هیدایه‌ت به‌خشه‌ بۆ چاکترین ڕێگا و ڕێباز.

٤٦

گەنجێـک دەڵێت: چەندین ساڵ ئالوودەی تەماشای 
پۆرنبووبووم،

چەندیـن ڕێگام بەکارهێنا بۆ ئەوەی وازی لێ بهێنـم، بەڵام 
بێسوودبوو،

دواتر دەستم کرد بە خوێندنەوە و لەبەرکردنی سوورەتی بەقەرە،

دوای ماوەیەک خودا وازلێهێنانەکەی بۆ ئاسان کردم،

خودا ئەو حەزەی لەدڵمـدا نەهێشت،

تەماشانەکردنی حەرام لە ئاو خواردنـەوە ئاسانتربوو لەلام،

لەگەڵ ئەوەشـدا ژیانم پڕبوو لە چەندین بەرەکەتی تر...

٤٧

بەدرێژایی ژیانم گومانم وابوو، زۆر ئەنجامدانی نوێژ و زیکر 
دەخوڵقێنێت،  لەژیانمدا  موعجیزە  تەسبیحات،  و  ئیستیغفار  و 
لەهەموو ناڕەحەتیەکدا ئیستیغفاری زۆرم دەکرد، پەنام بۆ خودا 

دەبرد و تەنها پشتم بەو دەبەست...

و  کرد  ئەوانەم  هەموو  ناڕازیبوو،  هەر  لەناخمدا  شتێک  بەڵام 
موعجیزە ڕووی نەدا، بەردەوامبووم لە زیکرکردن و ئیستیغفار 
و تەسبیحات، هەتا لەدەروونمدا هەستم بە موعجیزە گەورەکە 

کرد، کە ئەویش ڕازیبوون بوو...

ۡلِ فَسَبّحِۡ  مۡسِ وَقَبۡلَ غُرُوبهَِاۖ وَمِنۡ ءَاناَيِٕٓ ٱلَّ ﴿وسََبّحِۡ بَِمۡدِ رَبّكَِ قَبۡلَ طُلوُعِ ٱلشَّ
طۡرَافَ ٱلنَّهَارِ لَعَلَّكَ ترَۡضَٰ ﴾ واتە: ته‌سبیحات و ستایش و سوپاسی 

َ
وَأ

له  ئاوابوونی،  پێش  خۆرو  هه‌ڵهاتنی  پێش  بکه‌،  په‌روه‌ردگارت 
هه‌ندێک کاته‌کانی شه‌ودا هه‌ر ته‌سبیحات و ستایشی بکه‌، له به‌شه 
جیا جیاکانی ڕۆژیشدا هه‌ر ته‌سبیحات و ستایشی بکه‌، بۆ ئه‌وه‌ی 

له ڕه‌زامه‌ندی په‌روه‌ردگار به‌هره‌مەند ببیت.

هەرچی دەهاتە ڕێم، ئارامم دەگرت، هێمن بووم، 
چونکە دڵنیابووم تێدەپەڕێت،

ئیمانێکی زۆر پتەوم هەبـوو، ڕازیبوون هەموو بوونمی داگیرکردبوو...
زانیم گەورەترین موعجیزە هەستکردنـە بە ڕازیبـوون...

٤٨

تێبینی شتێکی زۆر سەیرم کرد، حەزمکرد بە ئێوەیشی بڵێم: 

ئەو دەمەی زیکری بەیانیان و ئێواران دەخوێنم،

خودا توانا و هێز و هیمەتێکی بەرزم پێ دەبەخشێت،

کاتەکانم پڕ بەرەکەت دەبـێت...

بەڵام ئەو کاتەی زیکرەکان ناخوێـنـم، کاتم بێ بەرەکەت دەبێت و

خۆشم نازانم کاتەکانم لەچیدا ڕۆیشتووە،

ئەو ڕۆژە هیچ کارێکی گرنگم بۆ تەواو ناکرێت...

بۆچی کەمتەرخەمی دەکەین لەخوێندنی زیکرەکاندا،

کە دەزانین بەختەوەری و سەرفرازیـمانی تێدایە؟!

٤٩

خەیاڵی ئەوە بکە تەنیا بە خوێندنەوەی سوورەتی بەقەرە،
٢٥٠ هەزار چاکەت بۆ دەنووسرێت،

چوار جار بیخوێنیت یەک ملیۆن خێرت بۆ دەنووسرێت،
خۆت لەو خێرە زۆرە بێ بەش مەکە...

٥٠

ئەو کەسەی گرنگی بە زیکری بەیانیان و ئێواران نادات،
وەک ئەو کەسە وایە بچێتە دارستانێکەوە و

پڕ بێت لە ئاژەڵی مەترسیدار و لەناوبەر،
ئەمیش هیچ چەکێکی پێ نەبێت بۆ ئەوەی بەرگری لەخۆی بکات...

خەڵکیش وایە، هەیە ڕقی لێتە، ئیرەییت پێ دەبات،
حەزدەکات زیانت لێ بدات و بەسەلامەتی نەژیت،

ئەگەر بەو زیکرە قەڵایەکی پتەو بۆ خۆت بونیاد نەنێی،
ئەوا دڵنیابە لە زیانی ئەوان سەلامەت نابیـت...

٥١

گەر ناتوانیت هەموو زیکرەکانی بەیانیان و ئێواران بخوێنیت، 

ئەوا ئەم سێ زیکرە لەیاد مەکە و یەکی سێ جار بیان خوێـنـە: 

ميعُ  ماءِ وَهوَ السَّ )بسمِ اللَّهِ الَّذي لا يضرُّ معَ اسمِهِ شيءٌ في الأرضِ ولا في السَّ
العليمُ( 

اتِ مِن شَِّ ما خَلقََ( )أعَُوذُ بكَلِمَتِ اللهِ التَّامَّ

دٍ رسَُولً( ‏)رضَِيتُ بِاللَّهِ رَبًّا، وَبِالْسِْلَمِ دِينًا، وَبُِحَمَّ

٥٢

ئەگەر لە نوێژەکانتدا تەمەڵی دەکەیت،

ئەم دوعایانە زۆر بڵێرەوە بۆ ئەوەی لەو تەمەڵییە ڕزگار بیت:

لَوٰةِ وَمِن ذُرّيَِّتِۚ  رَبَّنَا وَتَقَبَّلْ دُعَءِٓ   ١. رَبِّ ٱجْعَلنِْ مُقيِمَ ٱلصَّ
)ئه‌ی په‌روه‌ردگارم من و ڕۆڵه‌کانم وا لێبکه‌ی

به‌ چاکی نوێژه‌کان به‌جێ بێنین،
ئه‌ی په‌روه‌ردگارمان پاڕانه‌وه‌ و نزاکه‌م وه‌ربگرە...(

٢.  ياَ مُقَلّبَِ القُلوُبِ ثَبّتِ قَلبِْ عََ دِينكَِ...
)ئەی وەرگێڕی دڵەکان، دڵم جێگیر بکە لەسەر دینەکەت.(

 

٣. اللَّهُمَّ إنِّ أعُوذُ بكَ مِنَ العَجْزِ والكَسَلِ
)خودایە پەنات پێ دەگرم لە بێتوانایی و تەمەڵیی...(

٤. اللَّهُمَّ أعِني عََ ذكِْركَِ، وشَُكْركَِ، وحَُسْنِ عِبَادَتكَِ.
)پەروەردگارا یارمەتیم بدە لەسەر ئەوەی یادت بکەم و 

سوپاسگوزارت بم و بەباشی پەرستشت بکەم.(

٥. اللهم اجعل قرة عيني في الصلاة.
)خودایـە نوێژ بکـە نووری دیدەم و نووری چاوم...(

٥٣

جارێک تەمەڵیم کرد لە نوێژی چێشتەنگاودا و خەوتم،

وتم دواتر کەی هەستام دەیکەم!	

لەخەوەکەمدا پێیان وتم: سوننەت تەنیا فەزیڵەتێک نییە،

بەڵکوو هۆکارە بۆ سڕینەوەی تاوانەکانی پێشوت...

٭ شەونوێژ و عیبادەتە سوننەتەکان، 

هۆکارن بۆ سڕینەوەی ئەو تاوانانەی کردومانە و لەیادمان چووە،

ئەو تاوانانەی هیچ گوێمان پێی نەداوە...

٥٤

٭ نوێژی چێشتەنگاو پاداشتێکی مەزنی هەیە.

٭ کەمترینی دوو ڕکاتە، زۆرترینی هەشت ڕکات.

٭ پێغەمبەری خودا صلى الله عليه وسلم هەرگیز وازی لێ نەهێناوە.

٭ کاتەکەی دوای ٢٠ خولەک لە خۆرهەڵاتن دەست پێ دەکات،

١٥ بۆ ٢٠ خولەک پێش نوێژی نێوەڕۆ تەواو دەبێت.

٭ صەدەقەیە بۆ ٣٦٠ جومگەکەی جـەستەت. 

لەوەیە زیندووکردنەوەی سوننەتێک،

چەندین نیعمەتی مەزنت پێ ببەخشێت...

٥٥

کەسێک دەڵێت: 
نەریتێک هەیە زۆر خۆشمدەوێت و مەحاڵە وازی لێ بـهێنم،

هەر دەمێـک نەخۆشێک دەبینم دوعای شیفای بۆ دەکەم،
کە کەسێکی خەمبار دەبینم، دوعای بۆ دەکەم 

خودا کاری بۆ ئاسان بکات و خەمەکەی بڕەوێنێتەوە...

کە بەیانیان باوکێک دەبینم دەچێت بۆ سەرکارەکەی،
دوعا دەکەم خودا ڕۆزی بێ شومار بڕژێنێت بەسەریدا...

بەهۆی ئەمەوە وەڵڵاهی زۆربەی دوعاکانم گیرایە و 
خودا وەڵامم دەداتەوە، خۆشەویست صلى الله عليه وسلم فەرمووی:

» هەر موسڵمانێک لەپەنهانیدا دوعا بۆ براکەی بکات،
فریشتەیەک دەڵێت: بۆ تۆیش بەهەمان شـێوە...«

-  ئەگەر دەتەوێت خودا وەڵامی دوعاکانت بداتەوە،

دوعا بۆ کەسانی تر بکە، دوعا بۆ ئەوانە بکە کە نایانناسیت،

پشت بەخوا وەڵامی تۆیش دەدرێتەوە و ژیانت پڕ بەرەکەت دەبـێت...

٥٦

دەست بگرە بە )آيةَ الكُرسّي(ەوە،

شەو و ڕۆژ بیخوێنە، بەسەر منداڵەکانتدا بیخوێنە،

تۆ نازانیت چەندێ بەسوودە بۆت،

دەبێتە قەڵا و پارێزەر، فێڵی شەیتان دووردەخاتەوە،

ئەو زاتەی پاراستنی ئاسمانەکان و زەوی بەلاوە سەخت نییە،

پاراستنی تۆی بەلاوە سەخت نابـێت...

٥٧

یەکێک دەڵێت:

لەوەتەی دەستم کردووە بە لەبەرکردنی قورئان،

ژیانم پڕبووە لە بەرەکەت و کارەکانم زۆر ئاسانبووە،

هەر سەختیەک دێتە ڕێم ئیللا خودا بۆم ئاسان دەکات،

لەشوێنێکەوە دەرووم لێ دەکرێتەوە کە چاوەڕێی نەبووم،

ئەمە هێشتا دوو جوزئم لەبەرکردووە،

ئەی دەبێت حاڵم چۆن بێت کە هەموو قورئان لەبەربکەم.

٥٨

‏

کەسێک دەناسم ماوەیەکی زۆر ناڕەحەتبوو،

خەمێکی زۆری هەبوو، باری دەروونی ناڕێک بوو،

ماوەیەکی زۆر ئەم زیکرەی خوێند و بەردەوامبوو لەسەری:
ِ شيءٍ 

)لا إلَه إلَّ الُله وحدَه لا شريكَ له له المُلكُ وله الحمدُ وهو على كُّ
قديرٌ(

لەدوای فەزڵی خودا ئەو زیکرە بووە هۆی ڕزگاربوونی،

بوو بە خێر و بەرەکەتێکی مەزن بۆ ژیانی...

دەست بگرە بەو زیکرەوە و بە شەو و بە ڕۆژ بیـڵـێرەوە،

بۆ ئەوەی لەو چێژ و بەرەکەتە بەهرەمەند بیت...

٥٩

ژمارەی ئایەتەکانی سورەتی)البقرة( ٢٨٦ئـایـەتە،

ئەگەر ژمارە ٢ لاببەی، ئەوا ژمارەی ٨٦ دەمێنێتەوە، 

ژمارەی ئەو سورەتانەیە کە لەشاری مەککە دابەزیون.

ئەگەر ژمارە ٦ لاببەی، ئەوا ژمارە ٢٨ دەمێنێتەوە،

ژمارەی ئەو سورەتانەیە کە لە شاری مەدینە دابەزیوون...

٦٠

)دەست گرتن بە سوورەتی بەقەرەوە بەرەکەتە(

لەبەرکردنی بەرەکەتە: چونکە لەقیامەتدا شەفاعەتت بۆ دەکات.
خوێندنەوەی بەرەکەتە: چونکە ئایەتەکانی زۆرن و

پاداشتێکی زۆر بەدەست دەهێنیت.
هۆکاریشە بۆ پاراستنی ماڵەکەت.

گوێگرتن لێی بەرەکەتە: گوێگرتن لەقورئان خێر و چاکەیە،

ان شاءالله پاداشت و بەرەکەتی خوێندنەوەی بەنسیب دەبـێت.

بۆ ڕوقیەی شەرعی بەرەکەتە: 

هۆکارە بۆ شیفا و دووربوون لە کاریگەری سیحر و جادوو.



77 سـوورەتی بەقــەرە نـوور و بەرەکەتی ژیـانت

٦١

لەوەیـە بەدرێژایی ساڵێک نەتوانیت ١٠٠جار صەدەقە بکەیت،

بەڵام دەتوانی بە ئەنجامدانی نوێژی چێشتەنگاو،

ڕۆژانە پاداشتی ٣٦٠ صەدەقە بەدەست بهێنیت...

٦٢

»کە چاو لێت دەدات،

هۆکارەکەی ئەوە نییە جوانیت یان دەوڵەمەندیت،

بەڵکوو هۆی ئەوەیە زیکری خودا کەم دەکەیت«

- ئیبن عوسەیمین

 ٦٣

هاوڕێکەم لەترسی چاودا ئۆتۆمبێلێکی شڕەی کڕیووە...

یەکێکی تریش بەهەمان هۆکار خانووی کڕیووە و

بە کەسی نەوتووە...

ئافرەتێکیش چەند مانێگێکە دووگیانە و کەس نازانێت...

بەمجـۆرە خۆمان لەخۆشیەکانی ژیان بێ بەش دەکەیـن،

لەترسی چاوی خەڵکیدا...

چاوپیسی حەقە و هەیە باوەڕتان پێی هەبـێت،

زیادەڕەوی تێدا مەکە و پشت بەخودا ببەستە،

باوەڕت هەبێـت خودا باشترین پارێزەری تۆیە...

64

خێراترین ڕێگـا بۆ ڕاکیشانی بەڵا بۆ ماڵ و منداڵت،

بڵاوکردنەوەی وێنەی خۆت و خێزانەکەت و دەرچوونەکانـتە….

خەونەکانت باس مەکە، نەبادا ئاگری چواردەورت بگڕێت.

بە شاردنەوەی تایبەتمەندییەکانت،

ئاگری حەسوودەکان خامۆش بکە.

هەموو نیعمەتێک، کەسێک هەیە حەسوودی پێ ببات،

جا نیعمەتەکە گەورەبێت یان بچووک،

باشترین شت کە ئەنجامی بدەیت بەرانبەر کەسی حەسوود ئەوەیە،

نیعمەتەکانتی لێ بشاریتەوە!

خەڵکی لەسەر خەونەکانت ئیرەییت پێ دەبەن،

ئەی دەبێت چۆن بن بەرانبەر واقعەکەت.

هەربۆیە هەموو شتەکانت ئاشکرا مەکە بۆ خەڵکی!

بۆ کەسانی چواردەوورت کتێبێکی کراوە مەبە...

65

‏ئۆتۆمبێلەکەی لەکار کەوت = چاو لێی داوە.

‏چووە داوای و بۆی نەبوو =  چاو لێی داوە.

‏لەگەڵ هاوسەرەکەی گرفتی هەیە =  چاو لێی داوە.

‏منداڵەکەی نەخۆشە =  چاو لێی داوە.

‏ئیشەکەی لە زیان دایە =  چاو لێی داوە.

‏زۆربەی شتەکانی ژیانمان دەخەینـە ئەستۆی خەڵکی،

ڕاستە چاو کاریگەری هەیە،

بەڵام یەکێک لە هۆکارە سەرەکیەکان تاوان و هەڵەی خۆمانە. 

﴾ بەهۆی تاوانەکانیانەوە لەناوی بردن. ُ بذُِنوُبهِِمۡۚ خَذَهُمُ ٱللَّ
َ
﴿ فَأ

هۡلَكۡنَهُٰم بذُِنوُبهِِمۡ﴾ بەهۆی تاوانەکانیانەوە قڕمان کردن.
َ
﴿ فَأ

تاوانەکانیانەوە  بەهۆی  بمانەوێت  ئەگەر   ﴾ بذُِنوُبهِِمۡۚ صَبۡنَهُٰم 
َ
أ  ﴿

لەناویان دەبەین.

66

شەیتان بە جۆرەها شێواز هەوڵدەدات

بۆ ئەوەی زیکری بەیانیان و ئێواران نەخوێنیت،

تەنانەت بەوەیش ڕازییە لەبری ئەوە تاعەتێکی تر بکەیت،

بۆ نموونە: دەیخاتە دەروونتەوە سەرقاڵی لەبەرکردنی قورئان 
بیت،

یان دوو ڕکات نوێژ بکەیت... 

ئەوەی گرنگە بەلایەوە زیکرەکان نەخوێنیت،

چونکە ئەو زیکرانە بەربەستێکی گەورەیە بۆ شەیتان،

دەبێتە قەڵایەک لەدژیان... 

زاڵبن بەسەر نەفس و شەیتاندا و

لەکاتی خۆیدا زیکری بەیانیان و ئێواران بخوێنن...

67

دەست بگرە بە زیکری بەیانیان و ئێواران،

وەک چۆن دەست دەگریت بەو شتەی خۆشتدەوێت،

چونکە باشترین پارێزەرە بۆت،

دەتپارێزێت لەو شتەی شەڕی دونیا و قیامەتتی تێدایە،

خوێندنی چێژێکی تایبەت دەدات بە دڵ و سینە و ژیانت،

باشترین قەڵایە، تکایە لێی بێ ئاگا مەبە...

68

‏ئەگەر لەکاتی خوێندنی قورئاندا هەستت بەناڕەحەتی کرد،

وەک ئەو کەسەیت کە پاککەرەوە دەخەنە سەر برینەکەی،

ئازار دەچـێژێت بۆ ئەوەی باش ببێت.

تۆیش هەست بە ناڕەحەتی دەکەیت بۆ ئەوەی پاک ببیتەوە،

بەردەوام بە بۆ ئەوەی دڵت لەتاوان پاک ببێتەوە،

بۆ ئەوەی دڵت بگات بە چێژی خشوع و تێڕامان...

قورئان دڵت لەژەنگی تاوان و غەفڵەت پاک دەکاتەوە...

٦٩

ناڕەحەت  خەفەتەوە  و  خەم  بەهۆی  ئەوانەی  بەخودا  سوێند 
بوونە،

ئەگەر پەیوەست بن بە زیکری بەیانیان و ئێوارانەوە،

ئیللا خودا ڕزگاریان دەکات و دەروویان لێ دەکاتەوە...

- شێخ موحەممد شەنقيطی

٧٠

ئیبن قەییم دەفەرموێـت:

زیکری بەیانیان و ئێواران وەک قەڵغانێـک وایە،

هەتا پتـەوتر بێـت خاوەنەکەی پارێزراوتر دەبـێت،

بەڵکوو قەڵغانەکە هێندە بەهێز دەبێت،

کە تیرەکە دەگەڕێتەوە و دەدات لەو کەسەی هەڵیداوە...

٧١

هەندێ کەس بە دەست قەلەقی و دوودڵییەوە دەناڵێنن،

ئیبن قەییم باسی گرنگرترین چارەسەری قەلەقی کردووە:

خوێندنی ئایەتەکانی سەکینەت، شێخ ئیسلام ئیبن تەیمییە ئاوای 
کردووە،

کە شەش ئایەتـە: ئایەتی ٢٤٨ی سوورەتی بەقەرە.

ئایەتی ٢٦ و ٤٠ی سوورەتی تەوبە.

ئایەتی ٤ و ١٨ و ٢٦ ی سوورەتی فەتح.

‏٭ لە وتەی ٣٥دا ئایەتەکان دانراوە...

٧٢

کەسێـک دەڵێت:

بەبێ ماندووبوون زیکری بەیانیان و ئێوارانم لەبەرکرد،

ماوەیەک بەجوانی دەمخوێندنەوە،

کاتێکم زانی هەموویم لەبەرکردووە...

بە تەرکیزەوە بیخوێننەوە،

پشت بەخوا دوای ماوەیەک لەبەرتان کردووە.

٧٣

هەندێ کەس تەمەڵی دەکەن لە زیکری بەیانیان و ئێوارن،

گومانیان وایە دەبێت هەموو زیکرەکان بخوێنن،

ئیمامی نەوەوی دەفەرموێت:

دەستەوسان مەبە لە خوێندنەوەی مەعوزەتەین و

سوورەتی ئیخڵاس وآية الكرسی...

گرنگ ئەوەیـە خۆت بێ بەش نەکەیت و

خۆت بپارێزێیت لە شەڕی بنیادەم و پەریەکان،

ئەگەر هەمووشی بخوێنیتـەوە زۆر باشترە...

٧٤

ئەگەر دەتزانی زیکری بەیانیان و ئێواران چۆن دەتپارێزێت.

هەرگیز وازت لێی نەدەهێـنا،

خەیاڵی ئەوە بکە ئەو زیکرانە گەورەترین پارێزەری تۆن.

گەرچی تاوانیشت زۆربوو وازی لێ مەهێـنە،

چەند خولەکێکی کەم، قەڵایەکی بەهێز و پتەو...

٧٥

دایکم پێی وتم: ڕۆڵەشیرینەکەم،

دوای نوێژی بەیانی و دوای نوێژی عەسر،

لەشوێنی نوێژەکەمدا دادەنیشتم و زیکرەکانم دەخوێنم...

چەندین ساڵە بەو شێوەیە 

پارێزگاریم لە زیکری بەیانیان و ئێواران کردووە

و هەرگیز بیرم ناچێت،

لەجێی خۆم هەڵناسم هەتا زیکرەکان تەواو نەکەم..

چەند ئەزمونێک لەگەڵ 

سوورەتی بەقەرەدا

* دایکم ڕۆژانە دەیخستە سەر سوورەتی بەقەرە و

سەرقاڵی کاری ماڵەوە دەبوو،

وردە وردە لەڕێی ئەوەوە زۆربەی سوورەتەکەم لەبەرکرد،

بوو بە ڕووناکی ڕۆژە تاریکەکانم،

لەکاتی تەنیایدا دڵنەوایی کارم بوو،

لەکاتی ناڕەحەتیدا دڵی دامەزراو دەکردم،

ژیانم پڕبوو لە ئاسوودەیی و بەختەوەری...

      

* پێش ئەوەی دەست بگرم بە سوورەتی بەقەرەوە،

شەرمن بووم و بەهای کاتم نەدەزانی،

دوای ئەوە ماوەیەک لەخزمەتی سوورەتی بەقەرەدابووم،

بەتەواوی کەسایەتیم گۆڕا،

وەک ئەوەی شتێک پاڵی دەنام بەرەو پێشــەوە،

بە جوانی و ڕەوانی قسەم دەکرد و ترسەکەم نەما،

وەک ئەوەی خودا ڕۆح و ژیانێکی نوێی پێ بەخشیبـم...

      

* ماوەیەکی زۆر دەروونم ماندووبوو، ناڕەحەتبووم،

زۆر دوودڵ و وەسواسبووم، ژیانم پڕبوو لە بێتاقەتی،

هەتا دەستم کرد بە خوێندنی سوورەتی بەقەرە،

وەڵا حەفتەی نەبرد هەستم بە ئاسوودەییەکی زۆر دەکرد،

دەتوت ئاوێک کراوە بە ئاگری ناخمدا،

بوو بە بەرەکەت بۆ دەروونم،

سینەم فراوانبوو، لەو ناڕەحەتیە ڕزگارمبوو...

      

* دوو ساڵە بەردەوام ڕۆژانە سوورەتی بەقەرە دەخوێنمەوە،

بە فەزڵ و ڕەحمەتی خودا زۆربەی کارەکانم بۆ ئاسانبووە،

ڕۆزیم فراوانبووە، زۆر هەست بە هێمنی و ئارامی دەکەم،

سوپاس بۆ خودا کە خوێندنەوەی بـۆ ئاسان کردوم،

پشت بەخودا دەست دەکەم بە لەبەرکردنی...      

* ماوەیەکی زۆرە ڕۆژانە سوورەتی بەقەرە دەخوێـنم،

بەرەکەت کەوتۆتە کات و سامان و کارمەوە،

لەڕووی عیبادەتەوە زۆر گۆڕاوم،

بە ئەو پەڕی خۆشەویستیەوە عیبادەتەکان ئەنجام دەدەم،

دەروون و ژیانم زۆر هاوسەنگبووە...

      

* تاوانێکم هەبوو، نەمدەتوانی وازی لێ بهێـنم،

تەوبەم لێ دەکرد و دەچوومەوە سەری،

داوام لەخودا دەکرد یارمەتیم بـدات،

هەتا خوێندنی سوورەتی بەقەرەم بۆ ئاسانبوو،

سوپاس بۆ خودا کارەکەم بۆ ئاسانبوو،

بەیەکجاری تەوبەم کرد و لەو تاوانە ڕزگارم بوو...

* لە تەرکیزدا زۆر لاوازبووم،

بەڵام لەگەڵ بەردەوامبوونم لە خوێندنەوەی سوورەتی بەقەرە،

تەرکیزم زۆر باشبوو، دڵم نەرمتربوو، هیمەتم بەرزتربوو،

عیبادەت و کارەکانم لەجاران جوانتر ئەنجام دەدا...

      

* یەکێک لەزاناکان کاتی زۆر بە بەرەکەتبوو،

لەیەک ڕۆژدا شتانێکی دەکرد کە کەسی تر بە هەفتەیەک بۆی 
نەدەکرا،

پرسیاری نهێنی ئەوەم لێ کرد،

وتی: لە سەرەتای بەیانیدا زۆرترین جار دەڵێم:

لاحول ولا قوة إلا بالله

هەست بە لاوازی و بێدەسەڵاتی و هەژاری خۆم دەکەم.

زۆرترین سوودم لێی بینیووە...

د:سليمان العبودي

* کەسێـک دەڵێت:

کە لە شەونوێژدا سوورەتی بەقەرە دەخوێنیت،

هەست بە بەرەکەت و سوودێکی زۆر دەکەیت،

دڵخۆشت دەکات، دوورت دەکات لە چاوپیسی و جادوو،

ئێوەیش تاقی بکەنەوە و بەهرەمەندبن لەو بەرەکەتە...

      

* زۆر تووڕەبووم و بە بچوکترین شت هەڵدەچووم،

بە فەزڵی خودا پاشان بەهۆی خوێندنەوەی سوورەتی بەقەرە و

زیکری بەیانیان و ئیواران، 

لەگەڵ ئەنجامدانی نوێژەکان لەکاتی خۆیدا، ١٨٠پلە گۆڕام، 

تەنانەت سەیرم لەخۆم دەهات کە بەوشێوەیە گۆڕاوم،

سوپاس بۆ خودا کە یارمەتیدام...

* دووربووم لەخودا و هەستم بەتەنیاییەکی زۆر دەکرد،

ماوەیەک نوێژی ویتر و چێشتەنگاوم بەجوانی ئەنجام دەدا،

دواتر خودا خوێندنی سوورەتی بەقەرەی بۆ ئاسان کردم،

ڕۆژانە دەمخوێندەوە، سوپاس بۆ خودا تەواو ژیانم گۆڕا و

خودا وەڵامی دامەوە و دەروونم ئارام و ئاسوودەبوو...

٭ ئەزموون و چیرۆکەکان لەگەڵ سوورەتی بەقەرەدا بە سەدان 
بۆ  باسکردنیان  خەرمانە،  لەو  مشتێکبوو  ئەمە  هەزارانە،  و 
بەخودا  پشتیوان  بوو،  خوێنەران  باوەڕی  و  یەقین  زیادبوونی 
بۆ  سوپاس  ئەزموونەکان.  خاوەن  لە  یەکێک  بە  دەبیت  تۆیش 
خودا لەناو کوردی خۆماندا دەیان ئەزموونی جوان هەیە لەگەڵ 
فەیسبوک  لە  ئەزموونانە  ئەو  خوێندنەوەی  بۆ  سوورەتەکەدا، 

سەردانی گروپی )چیرۆکەکانی سەڵاوات( بکە...

چەند ئامۆژگارییەك بۆ ئەوانەی بەنیازن دەست 
بکەن بە لەبـــەرکردنی قورئــــانی پیـرۆز، یـــان 
بەنیــازی لەبەرکردنی ســـوورەتی بەقــــەرەن:

‏- با نیەتت بۆ خودا بـێت، ئیخڵاست هەبـێت. 

- موڕاجەعەکردنەوە ئەساسی جوان لەبەرکردنە.

- دووبارەکردنەوە پاشان دووبارەکردنەوە.

‏- پێش لەبەرکردن گوێ لەقورئان خوێنێک بگرە...

‏- لە بنکە و ناوەندێک بخوێنە، لای مامۆستایەک بخوێنە،

بەتەنیا قورئان لەبەر مەکە.

‏- سەرەتا چەند ئایەتێکی کەم لەبەربکە،

بۆ ئەوەی بەردەوام بیت، دواتر ئایەتەکان زیاتر بکە.

کەمێکی بەردەوام باشترە لە زۆرێک وازی لێ بهێنیت...
‏

- خۆت بەکەسێکی تر بەراورد مەکە،

ڕۆژێک دێت تۆیش دەگەیت بە ئاستی ئەو بەڵکوو زیاتریش...

- شەرم مەکە ئەگەر مامۆستاکەت پێی وتیت:

)ئایەتەکە دووبارە بکەرەوە. ئاگاداری ئەو هەڵەیـە بـە.

سبەی دووبارە لێت دەپرسمەوە...(

تۆدا  قۆناغەی  بەم  لەبەرکردووە  قورئانیان  هەموو  ئەوانەی 
تێپەڕیون...

‏- ئەگەر بەزەحمەت سوورەتەکەت بۆ لەبەر دەکرا،

هەوڵبدە و بەردەوام بە، ئەمە هەمووی چاکە و پلە بەرزییە بۆت،

لەگەڵ بەردەوامبوونت خودا بۆت ئاسان دەکات.
 

- بیرت بێت ئەوانەی هەموو قورئانیان لەبەرکردووە،

بەچەندین ناڕەحەتی و سەختیدا تێپەڕیون،

ڕاستگۆیی پاشان ئارامگرتن دواتر گەیشتن بە ئامانج...

ئەم زیکرانە زۆر بڵێرەوە

لەدوای گەڕان و ڕامانێکی زۆر،

بۆم دەرکەوت ئەو زیکر و دوعایانەی لە قورئان و سوننەتەدا 

فەرمانمان پێکراوە زۆر بیڵێینەوە، شەش زیکر و دوعایە:
 

یەکەم: سەڵاواتدان لەسەر پێغەمبەری خودا صلى الله عليه وسلم.

بەردەوام سەڵاوات بدە، 

بۆ ئەوەی لەخەم دووربیت و خودا لەتاوانەکانت خۆشبێت..

دووەم: زۆر وتنی )أسْتغَْفِرُ اللَّهَ(

 بەردەوام داوای لێخۆشبوون کردن لەخودا...

سێیەم: )يا ذا الجلالِ والإكِرامِ( زۆر وتنی ئەم زیکرە، 

زیندووکردنەوەی سوننەتێکی فەرامۆشکراوە، 

پێغەمبەری خودا صلى الله عليه وسلم فەرموویەتی: )ألظُِّوا بيا ذا الجلالِ والإكِرامِ( 

واتە زۆر بیڵێنەوە و پەیوەستی بن...

لەدوعاکانتدا ئەم دوو وشە زۆر بڵێرەوە...

ةَ إلَّ باللَّهِ(  چوارەم: )لا حولَ ولا قوَّ

زیکرە  ئەم  دەکرد  هاوەڵانی  بۆ  وەسیەتی  خوداصلى الله عليه وسلم  پێغەمبەری 
بخوێنن، 

فەرموویەتی گەنجینەیەکە لە گەنجینەکانی بەهەشت...

پێنجەم: دوعاکەی پێغەمبەر یونس:

لٰمِِيَن﴾ نتَ سُبۡحَنَٰكَ إنِِّ كُنتُ مِنَ ٱلظَّ
َ
ٓ أ ٓ إلَِهَٰ إلَِّ ﴿ لَّ

ئەم زیکرە خەم ڕەوێنە و دڵخۆشی دەهێنێت...

شەشەم: )سُبحانَ اللهِ والحمدُ للهِ و لا إلهَ إلَّ اللهُ و اللهُ أكبَ(

ئەم زیکرانە خۆشەویسترین وتەن لەلای خودا...

* عیبرەت و سوود و بەرهەمی دوعا و زیکرەکان،

لە زۆر وتنەوە و دووبارەکردنەوە و تێڕاماندایە لێی...

ئەم شەش زیکرە یەکێکە لە بەهێزترین چەکەکان لە دژی شەیتان و 

خەم و خەفەت و نەخۆشی و ناخۆشی و تاوان...

سەڵاواتی ئیبراهیمی

* یەکێک لەنهێنیەکانی قبوڵبوونی دوعاکان و
فراوانی ڕۆزی و نەمانی خەفەت سەڵاواتی ئیبراهیمیە،

سەڵاواتی ئیبراهیمی تەنیا بۆ ڕۆژی هەینی نییە،
بەڵکوو پڕۆژەی تەمەنتە و شەو و ڕۆژ دووبارەی بکەرەوە،

ڕۆژانە کاتێک دابنێ بۆ سەڵاواتی ئیبراهیمی،
دواتر بزانە چۆن چەندین شت لەژیانتدا دەگۆڕێـت...

 ئەو دەمەی زۆر سەڵاواتی ئیبراهیمی دەڵێیتەوە،
خودا شیفات دەدات و لە بەڵا بە دوورت دەکات،

بەرەو باشتربوون دەچیت و ژیانت تەواو دەگۆڕێـت...
ئەگەر دەتەوێت گۆڕانکاری ڕیشەیی لەژیانتدا ببینیت،

زۆر سەڵاوات بدە لەسەر پێغەمبەری خودا

لە خەمەوە دەچیت بۆ خەم، لە ناڕەحەتیەوە بۆ ناڕەحەتی،
هەتا دەست دەگریت بە سەڵاواتی ئیبراهیمی،

بە ویستی خودا خەم و خەفەتت نامێنێت...

بەردەوام  و  بکە  لەبەری  شێوەیەیە،  بەم  ئیبراهیمی  سەڵاواتی 
بیخوێنە:

دٍ، كَمَ صَلَّيْتَ عَلَ إِبرْاَهِيمَ، وَعَلَ آلِ  دٍ، وَعَلَ آلِ مُحَمَّ اللَّهُمَّ صَلِّ عَلَ مُحَمَّ

دٍ، كَمَ باَرَكتَْ  دٍ، وَعَلَ آلِ مُحَمَّ إِبرْاَهِيمَ، إنَِّكَ حَمِيدٌ مَجِيدٌ، وَباَركِْ عَلَ مُحَمَّ

عَلَ إِبرْاَهِيمَ، وَعَلَ آلِ إِبرْاَهِيمَ، إنَِّكَ حَمِيدٌ مَجِيدٌ

* ئیبن جەوزی دەفەرموێت: بزانن هەر موسڵمانێک 

زۆر سەڵاوات لەسەر پێغەمبەری خودا صلى الله عليه وسلم لێ بدات،

ئیللا خودا دڵی ڕووناک دەکاتەوە، لە تاوانەکانی خۆشدەبێت،

سینەی فراوان دەکات و کاری بۆ ئاسان دەکات،

زۆر سەڵاوات لەسەر پێغەمبەری خوداصلى الله عليه وسلم بدەن.

      

* ئیبن قەییم دەفەرموێت: هەر کەسێک دەیەوێت سینەی فراوان 
بێت و 

خودا لە تاوانەکانی خۆشببێت و ناڕەحەتی و خەمەکانی نەمێنێت،

با زۆر سەڵاوات بدات لەسەر پێغەمبەری خودا ‎صلى الله عليه وسلم.

‏* لە گەورەترین داواکارییەکانی دونیا: )دووربوونە لە خەم(

‏لە گەورەترین داواکارییەکانی دواڕۆژ: )لێخۆشبونە لە تاوانەکان( 

ســەڵاواتدان لەسەر پێغـــــەمبەری خــــودا صلى الله عليه وسلم هـــەردووکیت پێ 
دەبەخشێـت:

لە خەم بەدوورت دەكات و دەبێتە هۆکاری لێخۆشبوونيشت!

      

‏* ئەو دەمەی دوعا دەکەیت، لە پێش دوعاکردن و

لەکۆتایی دوعاکەتدا سەڵاوات بدە لەسەر پێغەمبەری خـوداصلى الله عليه وسلم،

چونکە هەر دوعایەک بەوشێوەیە بێت وەرگیراوە...

کە خودا دوو سەڵاواتت لێ قبوڵ بکات،

دڵنیابە دوعاکەی نێوانیان ڕەت ناکاتەوە...

      

* یـەکێـک لە پـیاوچاکان فەرمووی: 

سەڵاواتدان لەسەر پێغەمبەری خـوداصلى الله عليه وسلم 

چـاکەکردنە لەگەڵ دایـک و بـاوکدا!

پرسيیان: چۆن؟ فەرمووی: 

چونکـە فریشتەکان سڵاوەکەی دەگەیەنن بـە پێغەمبەری خـوداصلى الله عليه وسلم، 

دەڵێـن: فڵانی کوڕی فڵان سڵاوی لێ کردوویت...

هۆکارێـک بیت لەلای ئـەو باسی بـاوکت بـکرێت،

جۆرێـکە له چاکەکردن لـەگەڵیـاندا...

چەند سوودێکی تری سەڵاوات

ئیبن قەییم لە کتێبی )جلاء الأفهام في فضل الصلاة والسلام على 
خير الأنام( 

ئەم سوودانەی سەڵاواتدان لەسەر پێغەمبەری خودا باس دەکات:

١. گوێڕایەڵی کردنی فەرمانی خودایە.

٢. هۆکارە بۆ ئەوەی ناوت لەلای پێغەمبەری خودا صلى الله عليه وسلم بهێنرێت. 

٣. بەرپاکردنی بچوکترینی مافی پێغەمبەری خودایە لەسەرمان.
٤. یەک سەڵاوات بدەیت، خودا دە سەڵاواتت لەسەر دەدات.

٥. دە پلە بەرز دەبیتەوە.

٦. دە چاکەت بۆ دەنووسرێت.

٧. دە تاوانت دەسڕێتەوە.

٨. ئەگەر پێش دوعاکانت بیڵێیت، ئومێد دەکرێت وەڵام بدرێتەوە.
٩. هۆکارە بۆ ئەوەی بەر شەفاعەتی پێغەمبەری خودا بکەویت.

١٠. هۆکارە بۆ لێخۆشبوونی تاوانەکانت.

١١.  لەخەم دوور دەبیت و بەستە.

١٢. لە ڕۆژی قیامەتدا لە پێغەمبەری خوداوە نزیک دەبیـت.

١٣. وەک سەدەقە وایە بۆ کەسێک کە هەژارە.

١٤. هۆکارە بۆ ئەوەی پێویستیەکانت جێبەجێ ببێت.

١٥. فریشتەکان سەڵاواتت لەسەر دەدەن.

١٦. هۆکاری پاکبوونەوەیە بۆ کەسەکە.

١٧. هۆکارێکە بۆ ئەوەی بچیتە سەر ڕێگای بەهەشت.

١٨. هۆکاری ڕزگاربوونە لە ناڕەحەتیەکانی ڕۆژی دوایی.

١٩. بەهۆیەوە ئەوەی لەیادت چووە دێتەوە یادت...

٢٠. پێغەمبەری خودا صلى الله عليه وسلم وەڵامی سەڵاواتەکەت دەداتەوە

٢١. هۆکارە بۆ ئەوەی پێغەمبەری خودا خۆشی بوێیت.

٢٢. دەتپارێزێت لە هەژاری.

٢٣. هۆکارە بۆ هیدایەت و ژیانەوەی دڵی بەندە.

٢٤. لەسەر پردی سیرات نوور و ڕووناکیت زیاد دەکات.

٢٥. هۆکارە بۆ بەدەستهێنانی ڕەحمی خودا.

٢٦. هۆکارە بۆ ئەوەی لەسەر پردی سیرات جێگیربیت و تێی پەڕێنیت.

27. هۆکارە بۆ ئەوەی دانیشتنەکانت باش بێت و نەبێتە حەسرەت 

لە ڕۆژی دوایدا.
صلى الله عليه وسلم  خودا  پێغەمبەری  ناوی  کە  دەتپارێزێت،  بەخیلیە  لەو   .٢٨

بهێنرێت و سەڵاواتی لەسەر نەدەیت.

چەند سوودێکی 

سوورەتی )الفلق والناس(

* هەر کەسێک بەیانیان و ئێواران 

سوورەتی )الاخلاص و الناس و الفلق( بخوێنێت لەهەموو شتێک 
دەیپارێزێت.

عەبدوڵای کوڕی خوبەیب دەفەرموێت: پێغەمبەری خودا صلى الله عليه وسلم پێی 
وتم: 

حَدٌ ﴾ و مەعوزەتەین بخوێنه
َ
ُ أ بەیانیان و ئێواران ﴿قُلۡ هُوَ ٱللَّ

دەتپارێزێـت لەهەموو شتێک...

      

* پێغەمبەری خودا صلى الله عليه وسلم ئەگەر شوێنێکی ئازاری هەبوایە، 

سوورەتی )الناس و الفلق(ی بەسەردا دەخوێند.

عائیشە دەفەرموێت:

ئەگەر پێغەمبەری خودا صلى الله عليه وسلم شوێنێکی ئازاری هەبوایە 

سوورەتی )الناس و الفلق(ی بەسەر خۆیدا دەخوێند و 

دەستی دەهێنا بەجەستەیدا...

عامر،  کوڕی  عوقبەی  ئەی  فەرمووی:  صلى الله عليه وسلم  خودا  پێغەمبەری   *
هیچ سوورەتێک ناخوێنیت خۆشەویستر بێت لەلای خودا

عُوذُ برَِبِّ ٱلۡفَلَقِ ﴾ زیاتر، ئەگەر دەتوانیت لە 
َ
لە سوورەتی  ﴿قُلۡ أ

هەموو نوێژێکدا بیخوێنیت، ئەوا بیخوێنە...

      

خوێندنی سوورەتی )الفلق و الناس( لەم کاتانەدا سوننەتە:

١. لەناو نوێژدا   ٢. پێش خەوتن.  ٣. بەیانیان و ئێوارن.

٤. ئەگەر شوێنێکت ئازاری هەبێت.

٥. بۆ خۆپاراستن لە شەیتان و چاوپیسی و جادوو.

٦. دوای نوێژە فەرزەکان.

* ئیبن قەییم لە )بدائع الفوائد(دا دەفەرموێت: 

سوورەتی )الفلق والناس( کەس لێی بێ پێویست نابێت،

کاریگەرییەکی زۆریان هەیە لە دوورخستنەوەی،

سیحر، چاو و زۆربەی خراپەکان.

پێویستی مرۆڤەکان بۆ ئەم دوو سوورەتە،

زۆرترە لە پێویستی نەفس بۆ خواردن و خواردنەوە و پۆشاک...

* زانایان دەفەرموون:

سوورەتی )الفلق(: خۆپاراستنە لە خراپە دەرەکیەکان.

سوورەتی )الناس(: خۆپاراستنە لە خراپەکانی ناخ )وەسوەسە(

باشترین قەڵان بۆ خۆپاراستن لە چاو و جادوو و خراپە...

چەند وتەیەک 
لەسەر نوێژی بەیانی

 *ئەی ئەوانەی نوێژی بەیانی لەکاتی خۆیدا ئەنجام دەدەن،

ئەم شایەتیەی فریشتەکان بەسە بۆ ئـێوە،

پێغەمبەری خودا اصلى الله عليه وسلم دەفەرموێت:

بە شەو هەندێک لە فریشتەکان چاودێرن بەسەرتانەوە،

بە ڕۆژیش هەندێک لە فریشتەکان چاودێرن بەسەرتانەوە،

لە نوێژی بەیانیان و عەسراندا بەیەک دەگەن،

دواتر فریشتەکانی شەو بەرزدەبنەوە بۆ لای خودا،

خودا لێیان دەپرسێت - کە خۆی باشتر لە دۆخیان دەزانێت-:

بەندەکانم چیان کرد کە جێتان هێشتن؟

دەفەرموون: کە چووین بۆ لایان نوێژیان دەکرد،

کـە جێمـان هێشتن نوێژیان دەکرد«

     *»بێ بەشبوون ئەوەیە 

هەشتی بەیانی هەستیت لەپێناوی ڕۆزیەکـەتدا،

‏بەڵام لەپێناوی ڕۆزیدەرەکەتدا بۆ نوێژی بەیانی هەڵنەسیت«

کاتی بانگی بەیانی هەتا خۆرهەڵاتن،

نزیکتریـن کاتـە لە کەشـی بەهەشتەوە...

      

‏* ئەوانەی بۆ نوێژی بەیانی هەڵناسـن، 

ئەگەر چێژی سوجدەی نوێژی بەیانیان بچەشتایە، 

پەیان بەوە دەبرد خەوتن لەو دەمەدا تەنها سزایە بۆیان...

دوورکەوتنەوەت لە جێگا گەرمەکەت،

لەپێناو ئەنجامدانی نوێژی بەیانیدا،

ڕاستگۆترین بەڵگەیە بۆ خۆشەویستی خودا...

دەستنوێژگرتنت بۆ نوێژی بەیانی 

لەگەڵ هەستکردنت بە سەرمایەکی زۆر،

ئەو لەرزیـنە بەسە بۆ ئەوەی 

چەندین شاخی تاوان وردوخاش بکات...

ئەو دەمەی هەڵدەستیت بۆ نوێژی بەیانی،
بزانە خودا لەنێوان ملیۆنەها کەسدا هەڵیبژاردویت،

ئەمەیش نیعمەتێکی گەورەیە و 
شایەنی ئەوەیە سوپاسی خودا بکەیت لەسەری...

      

پارێزگاری کردن لە نوێژی بەیانی و عەسر،
هۆکارێکە بۆ ئـەوەی لە بەهەشتـدا خودا ببینیت...

- شێخ ئیبن باز.

      

ئەگەر خەوت قورسە و بۆ نوێژی بەیانی خەبەرت نابێتەوە:

پێش ئەوەی بخەویت دوو ڕکات شەونوێژ بکەیت،

دواتر دوعا بکە 

کـە خودا یارمەتیت بدات هەستیت بۆ نوێژی بەیانی...

».ِ هەتا خەو دەتباتەوە ئەم زیکرە بڵێرەوە: »لاحولَ ولا قوَّةَ إلَّ باللَّ

بڕوابکە خۆت کاریگەری ئەم کارەت دەبینیت و

پشتیوان بەخودا بە ئاسانی  بۆ نوێژی بەیانی...

بۆچی نوێژ باشترە لەخەو

)الصلاة خیر من النوم(؟!

چـونکە خەو وەڵامدانەوەی نەفسە،

نوێژ وەڵامدانەوەی بانگـی خودایـە.

چونکە خەو وەک مردنە، نوێژ ژیانە.
چونکە خەو پشووی جەستەیە، نوێژ پشووی ڕووحە.

چونکە موسڵمان و غەیری موسڵمان هاوبەشن لەخەودا،
بەڵام نوێژ تەنیا هیی موسڵمانانە.

نوێژی بەیانی چەند جوانە،

بە فەرزەکەی: دەچیتە ژێر پارێرگاری و چاودێری خوداوە.

بە سوننەتەکەی: لە دونیا و ئەوەی تێیدایـە باشترە.

بە قورئانخوێندنەکەی: فریشتەکان ئامادەی دەبن. 

ئەوانەی نوێژ بەیانی دەکەن دەستەیەکی بژاردەن،

ڕووخساریان نوورانیە و ڕووحیان ئاسوودەیە و 

کاتەکانیان پڕ بەرەکەتە..

بۆ لەبەرکردن و جـوان تێگەیشتن 
لەسوورەتی بەقەرەدەتوانیت 

سود لەم خشتە ببینیت

ئەم ئاسانکارییەم لە )الحفظ المیسر، طریقة مبتكرة لتیسر حفظ 
القران الكریم باستخدام روابط اللفظیة و المعنویة و الموضوعیة( 
بەشی  ماضی.  سەید  موحەممەد  ئامادەکردنی:  لە  وەرگرتووە 
سوورەتی بەقەرەم لێ کردەوە بە کوردی، بۆ ئەوانەی خەریکی 
و  بەسوودە  زۆر  موصحەفێکی  پیرۆزن  قورئانی  لەبەرکردنی 
ئاسانکاری زۆری تێدایە، لە زۆربەی کتێبخانەکان دەست دەکەوێت 
و لەلای مامۆستایەک بخوێنرێت زۆر سوودی دەبێت. دەتوانیت بۆ 
لەبەرکردنی سوورەتی بەقەرە سوود لەم ڕوونکردنەوەیە ببینیت، 
بەجۆرێک هەر بڕگەیەک نیو لاپەڕەیە، دەتوانیت لەسەر دەفتەرێک 
ئایەتەکانی ئەو  بینووسیتەوە، سەرەتا بڕگەکە بنووسیت، دواتر 
بڕگەیە لە ژێریدا بنووسیت، بەمشێوەیە هەم جوانتر لە سوورەتەکە 
ئاسانکاریەکی  سوورەتەکەیش  لەبەرکردنی  بۆ  هەم  تێدەگەیت، 

زۆرت بۆ دەکرێت... 

سوورەتی بەقەرە بە ٩٤ بڕگە ڕوون کراوەتەوە، پێم باشە 
هەر بڕگەیەک بە یەک ڕۆژ یان دوو ڕۆژ لەبەر بکرێت و ڕۆژانی 
هەینی تایبەت بکرێت بۆ پێداچوونەوە، ئەم ڕوونکردنەوەیە تەنیا 
سوورەتی  تێگەیشتنی  جوان  بۆ  بەڵکوو  نییە  لەبەرکردن  بۆ 

تێگەیشتنەوە  بەم  خوێندنەوەی  دوای  ئەوەی  بۆ  بەقەرەیە، 
بەهرەمەندبین لەزۆرترین فەزڵ و بەرەکەتی ئەم سوورەتە...

وەک ئەم نموونەیە سوود لەم ڕوونکردنەوە ببینە: 

ئایەتی ١ بـۆ ٥ باسی سیفاتی باوەڕداران دەکات.

سەرەتا ئەوە ڕوون دەکاتەوە که باوەڕیان بە غەیب هەیە و 
نوێژ دەکەن و دەبەخشن، دواتر هۆکارەکانی ڕزگاربوونیان ڕوون 

دەکاتەوە.

يؤُۡمِنُونَ  ِينَ  ٱلَّ لّلِۡمُتَّقِيَن  ٢  هُدٗى  فيِهِۛ  رَيۡبَۛ  لَ  ٱلۡكِتَبُٰ  ذَلٰكَِ  ﴿المٓٓ  ١ 
ِينَ يؤُۡمِنُونَ بمَِآ  ا رَزقَۡنَهُٰمۡ ينُفِقُونَ  ٣ وَٱلَّ وَمِمَّ لَوٰةَ  بٱِلۡغَيۡبِ وَيُقِيمُونَ ٱلصَّ
ٰ هُدٗى  وْلَٰٓئكَِ عََ

ُ
نزِلَ مِن قَبۡلكَِ وَبٱِلۡأٓخِرَةِ هُمۡ يوُقنُِونَ  ٤ أ

ُ
نزِلَ إلَِۡكَ وَمَآ أ

ُ
أ

وْلَٰٓئكَِ هُمُ ٱلمُۡفۡلحُِونَ  ٥﴾
ُ
بّهِِمۡۖ وَأ مِّن رَّ

   بەم شێوەیە هەم سوورەتەکە لەبەر دەکەیت، بەجوانیش لە 
سوورەتەکە تێ گەیشتووی، لە کاتی ئامادەکردنی ئەم کتێبەدا لە 
یوتوب چاوم کەوت بە ڤیدۆیەکی دکتۆر عوسمان هەڵەبجەیی، 
کە دەستی کردووە بە تەفسیرکردنی سوورەتی بەقەرە، پشت 
سوودێکی  بێگومان  بن  زنجیرە  ئەو  بینەری  ئێوەیش  بەخوا 

زۆری لێ دەبینن...

ئایەتی ١ بۆ ٢٠ خەڵکی لە عیبادەتدا چەند جۆرێـکن :

* ئایەتی ١ بـۆ ٥ باسی سیفاتی باوەڕداران دەکات.

   سەرەتا ئەوە ڕوون دەکاتەوە که باوەڕیان بە غەیب هەیە و 
نوێژ دەکەن و دەبەخشن، دواتر هۆکارەکانی ڕزگاربوونیان ڕوون 

دەکاتەوە.

* ئایەتی ٦ بـۆ ٧ باسی سیفاتی بێ بـاوەڕان دەکات: باسی چینی 
دڵیان،  لە  مۆردراوە  دەکاتەوە  ڕوون  ئەوە  دەکات،  بێباوەڕان 

دواتر هەڕەشەیان لێ دەکات بە سزایەکی سەخت.

* ئایەتی ٨ بـۆ ٢٠ باسی سیفاتی دووڕووەکان دەکـات: بەڕووکەش 
ئیسلامن و لەناخەوە بێباوەڕن، فریودەرن، دڵیان نەخۆشە، درۆ 
وایە چاکسازن، خۆیان  دەکەن، خراپەکاری دەکەن و گومانیان 
باوەڕداران  دژی  پیلانگێڕی  دەزانن،  گەورەتر  بە  لەخەڵکی 
و  سەرەنجام  باسی  خودا  دەکەن...دواتر  پێ  گاڵتەیان  دەکەن، 
زیاتر  بۆ   ٢٠ بۆ   ١٧ ئایەتی  لە  دەکـات.  خەسارەتمەندیەکەیان 
نموونە  دوو  خودا  دووڕووەکان،  سروشتی  ڕوونکردنەوەی 

دەهێنێتەوە و دەریدەخات حاڵیان چۆنە لەگەڵ وەحیـدا:

یەکەم: نموونەیەکی ئاگرییە )کەسێک کە ئاگرێکی کردۆتەوە(.

دووەم: ئاویی )بارانێکی بەهێز و بەخۆڕ(

ئایەتی ٢١ بـۆ ٢٩ :

٭ لە ئایەتی ٢١ بۆ ٢٤ دوای ئەوەی خودا باسی سێ جۆر لە 
مرۆڤەکانی کرد، لێرەدا فەرمانیان پێ دەکات بەندایەتی بکەن و 
تەماشای بڕێک لەنیعمەتەکانی بکەن، دواتر باسی ئەوە دەکات 

کە ناتوانن سوورەتێکی هاوشێوەی ئەم قورئانە بهێنن...

٭ لە ئایەتی )٢٥( مژدە دەدات بە باوەڕداران کە بەهەشتیان بۆ 
هەیە و وەسفی چەندین نیعمەتی بەهەشتیان بۆ دەکات...

* لە ئایەتی )٢٦ بـۆ ٢٩( دوای ئەوەی خودا تەحەدای بێباوەڕانی 
وەڵامی  لێرەدا  بهێنن،  قورئان  وەک  سوورەتێکی  کە  کرد 
نموونە  خودا  نییە  شایستە  وتویانە  کە  دەداتەوە  گومانێکیان 
ڕوون  ئەوە  خودا  مێروولە،  و  مێش  و  هەنگ  بە  بهێنێتەوە 
و  دەکات  زیاد  باوەڕداران  ئیمانی  نموونانە  ئەم  کە  دەکاتـەوە 
گومڕایی کافرەکانیش زیاتر دەکات، دواتر هەڕەشە لە بێباوەڕان 
دەکات بەهۆی ئەوەی باوەڕیان بە خودا نەهێناوە، دواتر باسی 

دروستبوونی ئاسمانەکان و زەوی دەکات...

ئایەتی ٣٠ بۆ ٣٩ چیرۆکی سەرەتای بەندایەتی خەلقی پێغەمبەر ئادەم :

٭ ئایەتی  )٣٠ بۆ ٣٣( باسی چیرۆکی خەڵقی پێغەمبەر ئادەم 
دەکات، لەگەڵ ڕێزلێنانی و فێرکردنی ناوی شتەکان...

٭ ئایەتی )٣٤ بۆ ٣٧( خودا فەرمان بە فریشتەکان دەکات سوجدە 
بۆ پێغەمبەر ئادەم ببەن، باسی لوتبەرزی ئیبلیس دەکات، دواتر 
لە  حەوا  و  ئادەم  پێغەمبەر  نیشتەجێبوونی  سەرباسی  دێتە 
بەهەشتدا، لەگەڵ خواردنیان لەبەری درەختەکە و دابەزینیان بۆ 

سەر زەوی و قبوڵبوونی تەوبەکەی ئادەم...

      

ئایەتی )٤٠ بۆ ١٠٣( نموونەی نەرێنی، ئەم ئایەتانە باسی ئەوە دەکەن کە 

بەنی ئیسرائیل پەیمانیان شکاندووە...

٭ ئایەتی)٤٠بـۆ٤٣( لێرەوە خودا باسی بەنی ئیسرائیل دەکـات، 
بیریان دەخاتەوە چەندین نیعمەتی پێ بەخشیون، بانگیان دەکات 
بۆ ئیمان هێنان بە قورئانی پیرۆز، فەرمانیان پێ دەکات بە نوێژ 

و ڕۆژوو.

٭ ئایەتی)٤٤ بـۆ٤٨( لێرەدا سەرکۆنەیان دەکات لەسەر ئەوەی 
فەرمانیان بە خەڵکی کردووە چاکە بکەن و خۆیان لەیاد کردووە، 
دواتر  ببەستن،  و ڕۆژوو  نوێژ  بە  پشت  دەکات  پێ  فەرمانیان 
قیامەت  ڕۆژی  لە  و  یادیان  دەهێنێتەوە  نیعمەتەکان  دووبارە 

ئاگاداریان دەکاتەوە...

دەکات  نیعمەتانە  ئەو  باسی  بەدرێژی   )٥٢ بۆ   ٤٩( ئایەتی  ٭ 
و  فیرعەون  لە  لەوەی  ئیسرائیـل،  بەنی  بە  بەخشیویەتی  کە 
خنکان ڕزگاری کردون، هەروەها لێیان خۆشبوو دوای ئەوەی 

گوێرەکەیان پەرست.

٭ ئایەتی )٥٣ بـۆ ٥٧( باسی هەندێ نیعمەتی تر دەکات بەسەر 
بەنی ئیسرائیـلەوە: تەوراتی بۆ ناردون، تەوبەی قبوڵ کردون، 
دوای هەورەبروسکەکە زیندووی کردنەوە، مەن و سەلوای بۆ 

ناردن، بەڵام ستەمیان لەخۆیان کرد و یاخیبوون.

٭ ئایەتی )٥٨ و ٥٩( یەکێکی تر لەنیعمەتەکان بەسەریانەوە: ئەو 
دەمەی خودا فەرمانی پێکردن بە دەم سوجدەوە بچنە نێو )بیت 
بەڵام  خۆشببێت،  تاوانەکانیان  لە  بکەن  لەخودا  داوا  المقدس(، 
خودایش  کرد،  خودایان  سەرپێچی  و  گۆڕی  شتەکەیان  ئەوان 

لەسەر ئەو کارە سزای دان.

بەنی  بەسەر  لەنیعمەتەکان  تر  یەکێکی   )٦١ و  ئایەتی)٦٠  ٭ 
ئیسرائیلەوە ئەوەبوو: دوای ئەوەی بەنی ئیسرائیل تینویانبوو، 
پێغەمبەر مووسا عەساکەی دا بە بەردێکدا، بوو بە دوانزە کانـی، 
خواردنیان  جۆرەها  داوای  دواتر  عەشیرەتەکان،  ئەندازەی  بە 
کرد، تووشی زەلیلی و تووڕەیی خودابوون بەهۆی بێباوەڕیان 

و کوشتنی پێغەمبەران... 

٭ ئایەتی )٦٢ بۆ ٦٦( لێرەدا خودا باسی پاداشتی ئەوانە دەکات 
باوەڕیان پێی هێناوە، دواتر باسی تاوان و خراپەی بەنی ئیسرائیل 
دەکات: هەڵوەشاندنەوەی پەیمان، فێڵکردن لە بڕیارەکانی شەرع 

)چیرۆکی هاوەڵانی شەممە(.

٭ ئایەتی )٦٧ بۆ ٧٤( باسی چیرۆکی مانگاکەی بەنی ئیسرائیل 
دەکات: پیاوێک لە بەنی ئیسرائیل خاوەن سەروەتێکی زۆربوو، 
میراتیەکەی  ئەوەی  بۆ  بمرێت،  ئاواتەخوازبوون  برازاکانی 
دابەش بکەن، یەکێکیان پیاوەکەی کوشت، دواتر کەسانی تریان 
پێغەمبەر  لای  بۆ  چوون  خەڵکی  کرد،  تۆمەتبار  کوشتنەکە  بە 
مووسا، بۆ ئەوەی یەکلاییان بکاتەوە، خودا وەحی بۆ نارد کە 
مانگایەک سەرببڕن، سەیریان لێ هات و زۆر پرسیاریان کرد 
لەبارەی سیفاتی مانگاکەوە، دوای ئەوەی مانگاکەیان سەربڕی، 
بەشێکیان دا لە لاشەی مردووەکە، هەستایەوە و پێی ڕاگەیاندن 

کێ کوشتویەتی، دواتر مرد...

٭ ئایەتی )٧٥ و ٧٦( دوای ئەوەی خودا باسی کارەخراپەکانی 
جولەکەکانی  هەڵوێستی  ئایەتەدا  دوو  لەم  کرد،  پێشوویانی 
و  دووڕووی  باسی  دەکات،  باس  خودا  پێغەمبەری  سەردەمی 

گۆڕینی قسەکانیان دەکات.

٭ ئایەتی )٧٧ بۆ ٧٩( لێرەدا خودا سەرکۆنەی جووەکان دەکات، 
ئەوە ڕوون دەکاتەوە تەنیا تەورات دەخوێننەوە بەبێ ئەوەی لێی 
تێبگەن و لێی ڕابمێنن، هەڕەشە لەوانەیش دەکات کە دەستکاری 

تەوراتیان کردووە.

٭ ئایەتی)٨٠ بۆ ٨٢( کە باوەڕیان وابوو ئاگر تەنیا چەند ڕۆژێک 
دەیانسوتێنێت، خودا وەڵامیان دەداتەوە و ئەوە ڕوون دەکاتەوە 

لە  بۆ هەمیشەیی  باوەڕداران  ئاگردا دەبن و  لە  بۆ هەتاهەتایە 
بەهەشتدا دەبن...

٭ ئایەتی )٨٣( باسی ئەو پەیمانە دەکات کە لە هەشت شتدا لە 
نه‌په‌رستن،  تر  كه‌سی  له‌خوا  جگه  وەرگیراوە:  ئیسرائیلدا  بەنی 
له‌گه‌ڵ دایك و باوكدا چاكه‌كار بن، له‌گه‌ڵ خزمان و هه‌تیوان و 
هه‌ژارانیشداو گوفتاری چاكبن،  بە جوانی لەگەڵ خه‌ڵكیدا قسە 

بکەن، نوێژه‌كانیان به‌چاكی ئه‌نجام بده‌ن و زه‌كاتیش بده‌ن...

شکاند،  پەیمانەکەیان  ئیسرائیل  ٨٦(بەنی  بۆ  ئایەتی)٨٤  ٭ 
خوێنڕشتن و دەرکردن و شاربەدەرکردنی هەندێکیان دیاردەبوو 
لەنێوانیاندا، کە کەسێکیان بە ئەسیری بگیرایە، پارەیان دەدا بۆ 

ڕزگاربوونی، کە لێیان دەپرسین: 

بۆچی دەریان دەکەن و دواتر فیدیەیان بۆ دەدەن؟! 

دەیانوت: لە تەوراتدا فەرمانمان پێکراوە بە فیدیەدان...

کە  دەکاتەوە  ڕوون  ئەوە  خودا  دواتر   )٨٨ و   ٨٧( ئایەتی  ٭ 
پێغەمبەرێکی زۆر نێردراوە بۆ نەوەی ئیسرائیل، بەڵام لوتبەرزیان 
دەستەیەکی  نەهێناوە،  پێیان  باوەڕیان  دەستەیەک  نواندووە، 
تریش پێغەمبەرەکەیان کوشتووە )وەک چۆن بەرانبەر پێغەمبەر 

یەحیا ڕوویداوە(

بۆ  بەوەی  ناکەن  باوەڕ  ئێستا  کەچی   )٩١ بۆ   ٨٩( ئایەتی  ٭ 
پێغەمبەری خوا صلى الله عليه وسلم دابەزیووە، لەگەڵ ئەوەی دەزانن ڕاستگۆیە، 
تەنیا لوتبەرزی و ئیرەیی بوو بە هۆی ئەوەی باوەڕی پێ نەکەن. 

ئەو دەمەی وتیان: باوەڕ دەهێنین بۆ ئەوەی بۆمان دابەزیووە، 
جگە لەوە باوەڕ بەهیچ شتێکی تر ناکەین!  پێیان وترا: ئەگەر 

ڕاست دەکەن، بۆچی پێغەمبەرەکانتان کوشت؟!

بەرانبەر  کە  بیردەخاتەوە  ئەوەیان  ئایەتی)٩٢و٩٣(دواتر  ٭ 
لەلای  هەرچی  وەرگرتن  لێ  پەیمانی  ئەنجامیانداوە،  مووسا 
خوداوە هات قبوڵی بکەن، ئەوانیش وتیان: بیستمان، بەڵام دواتر 

چوون گوێرەکەیان پەرست... 

چەندێ  جووەکان  دەکات  ئەوە  باسی   )٩٦ بـۆ  ئایەتی)٩٤  ٭ 
میلەتی  ئەوەیان دەکرد  بانگەشەی  بۆ ژیانی دونیا،  مکوڕبوون 
خودان و بەهەشت تایبەتە بە ئەوان و جگە لە ئەوان کەسی تری 
تێ ناچێت، خودا بەوە تەحەدای کردن کە ئەگەر ڕاست دەکەن 

ئاوات بە مردن بخوازن.

بەرانبەر  دەکات  جووەکان  دژایەتی  باسی  ئایەتی)٩٧و٩٨(  ٭ 
فریشتەکان و پێغەمبەران.

٭ ئایەتی )٩٩ بـۆ ١٠١( باسی ئەوە دەکات کە جولەکە باوەڕیان 
پشتیان  و  دابەزیووە  خودا  پێغەمبەری  بۆ  کە  نەهێنا  بەوە 

لەقورئانی پیرۆز کرد...

بە  دەکات  جولەکەکان  سەرقاڵبوونی  باسی   )١٠٢( ئایەتی  ٭ 
پێغەمبەران،  بەرانبەر  بوونیان  ئەدەب  بێ  لەگەڵ  سیحرەوە، 
پێغەمبەر سولەیمان،  پاڵ  دایە  فێربوونیان  و  بەجۆرێک سیحر 
هەر  ڕوونکردەوە  ئەوەی  دواتر  کرد،  بەری  تۆمەتە  لەو  خودا 

خێرێک یان شەڕێک ڕووبدات ئیللا بە ئیزنی خودا ڕوودەدات.

٭ ئایەتی)١٠٣ بۆ ١٠٥( دوای ئەوەی خودا باسی ئەوەی کرد بێ 
ئەدەب بوونە بەرانبەر پێغەمبەرانی پێشوو، لەم ئایەتانەدا باسی 
ئەوە دەکات بێ ئەدەب بوونە بەرانبەر پێغەمبەری خودایش صلى الله عليه وسلم، 
بە کۆمەڵێک وشەی نەشیاو بانگیان کردووە، دواتر ئەوە ڕوون 
دەکاتەوە کە ئەهلی کیتاب و موشریکەکان هەرگیز حەز بەخێر 

و چاکەی ئیمانداران ناکەن.

)راعنا(ی  وشەی  خودا  ئەوەی  دوای   )١٠٩ بۆ  ئایەتی)١٠٦  ٭ 
لەسەر موسڵمانان حەرام کرد کە پێشتر حەڵاڵبوو چونکە لای 
جووەکان ئەم وشەیە بۆ مەبەستی خراپ بەکار دەهات، ئەهلی 
کیتاب ئەم نەسخبوونەوەیان بەکارهێنا بۆ ئەوەی موسڵمانەکان 
گومان بکەن لە ڕاستی ئیسلام، خودا ڕوونی کردەوە کە ئەوە بۆ 
حیکمەتێـکە، دواتر باسی ئەوە دەکات کە ئەهلی کیتاب خوازیارن 

باوەڕداران لەدینەکەیان هەڵبگەڕێنەوە.

* ئایەتی)١١٠ بـۆ ١١٢( باسی ئەوە دەکات جووەکان و گاورەکان 
هەردوولایان بانگەشەی ئەوە دەکەن بەهەشت تایبەتە بەخۆیـان، 
جگە لە ئەوان ناچێتە ناویەوە، خودا بە درۆیان دەخاتەوە و ئەوە 
ڕوون دەکاتەوە کە بەهەشت بۆ ئەو کەسانەیە کە موسڵمانبوونە...

بەرانبەر  بۆچوونیان  خودا  لێرەدا   )١١٥ بـۆ   ١١٣( ئایەتی  ٭ 
یەکتری دەخاتە ڕوو، دواتر باسی ستەمی ئەو کەسانە دەکات 
کە ڕێگری لە خەڵکی دەکەن نوێژ لە مزگەوتدا بکەن، پاشان ئەوە 

باس دەکات دروستە لەهەموو شوێنێکدا نوێژ بەرپابکرێت...

٭ ئایەتی)١١٦ بۆ ١١٩( باسی بوختانەکانی جولەکە و گاورەکان 
و موشریکەکان دەکات، بەوەی منداڵیان داوەتە پاڵ خودا، یان 
دەیانوت: بۆچی خودا قسەمان لەگەڵدا ناکات کە تۆ پێغەمبەری 

ئەویت، با موعجیزەیەکمان پێشان بدات.

دواتر خودا باسی کاری هەرە گرنگی پێغەمبەری خودا صلى الله عليه وسلم دەکات.

٭ ئایەتی )١٢٠ بـۆ ١٢٣( موسڵمانەکان چەندێ خێر و چاکەبکەن، 
جولەکە و گاورەکان لێیان ڕازی نابن هەتا واز لە دینی خۆیان 
هەندێک  دواتر  نەکەون،  گومڕاییەکەیان  شوێنی  و  نەهێنن 
قیامەت  و  ئیسرائیل(  )بەنی  یادی  دەهێنێتەوە  لەنیعمەتەکان 

دەخاتەوە بیریان...

      

ئایەتی ١٢٤ بۆ ١٤١ باسی چیرۆکی پێغەمبەر ئیبراهیم دەکات..

فەرمانی  خودا  سوورەتەکە  ١٢٦(سەرەتای  بۆ  ئایەتی)١٢٤  ٭ 
بەهەموو بەندەکانی کرد کە پەرستشی بکەن، دواتر لە چەندین 
ئایەتدا باسی بەنی ئیسرائیلی کرد وەک نموونەیەک کە سەرپێچی 
باسی  لێرەوە  بوون،  نەرێنی  نموونەیەکی  کردووە،  خودایان 
ئیبراهیم دەکات، کە نموونەیەکی ئەرێنیە و  پێغەمبەر  چیرۆکی 

فەرمانی خودای بەجێهێناوە...

دەکات،  کەعبە  بونیادنانەوەی  باسی   )١٣١ بۆ   ١٢٧( ئایەتی  ٭ 
دوعای پێغەمبەر ئیبراهیم و ئیسماعیل بەوەی خودا کارەکەیان 

لێ قبوڵ بکات، لە نەوەکانیان پێغەمبەرێک بنێرێت بۆیان. دواتر 
باسی گەمژەیی ئەوانە دەکات کە لە میللەتی ئیبراهیم لادەدەن...

دوو  بۆ  ئیبراهیم  پێغەمبەر  وەسیەتی  ئایەتی)١٣٢بۆ١٣٤(  ٭ 
بەوەی  کوڕەکانی،  بۆ  یەعقوب  پێغەمبەر  وەسیەتی  کوڕەکەی، 
دەست بگرن بە دینی ئیسلامەوە کە ئایینی سەرجەم پێغەمبەرانە...

لە  داوا  گاورەکان  و  جووەکان   )١٣٨ بـۆ   ١٣٥( ئایەتی  ٭ 
موسڵمانەکان دەکەن ببن بە جولەکە یان گاور، خودا وەڵامیان 
دەداتەوە و ئەوە ڕوون دەکاتـەوە پێویستە باوەڕ بهێنین بەهەموو 

ئەوانەی بۆ سەرجەم پێغەمبەران دابەزیووە.

ئایەتی)١٣٩بۆ١٤١( وەڵامی جولەکە و گاورەکان دەدرێتەوە  ٭ 
بانگەشەیان  ئەو  خودا،  بە  ئەولاترن  دەکەن  موناقەشە  لەوەی 
بەتاڵ دەکاتەوە کە ئیبراهیم و ئیسماعیل و یەعقوب نەوەکانی 
جولەکە و گاوربوونە، ئەوان نێردراون و مردون پێش دابەزینی 

تەورات و ئینجیل...

لێرەدا جوزئی یەکەم تەواو دەبێت.

ئایەتی ١٤٢ بۆ ١٥٢ باسی چیرۆکی گۆڕینی قیبلە دەکـات...

٭ ئایەتی )١٤٢ بۆ١٤٣( دوای باسکردنی ئیبراهیم و بونیادنانەوەی 
بەرەو  هات  قیبلە  ئاڕاستەی  گۆڕینی  باسی  پیرۆز،  کەعبەی 
کەعبەی پیرۆز، وەڵامی قسەی جولەکە و موشریکەکان دەداتەوە 
لەسەر گۆڕینی ئاڕاستەی قیبلە، دواتر خودا فەزڵی ئەم ئوممەتە 

ڕوون دەکاتەوە. 

ئایەتی  ئایەتەکانی  نیوەی  واتە  ئایەتە   ٢٨٦ بەقەرە  سوورەتی 
١٤٣یە، خودایش لە ئایەتی ١٤٣دا دەفەرموێت: ﴿وَكَذَلٰكَِ جَعَلۡنَكُٰمۡ 

ةٗ وسََطٗا﴾ مَّ
ُ
أ

واتە: ئێوەمان کردووە بە ئومەتێکی وەسەت و میانڕەو...

٭ ئایەتی)١٤٤بۆ ١٤٥( گۆڕینی قیبلە بەرەو کەعبەی پیرۆز، لەگەڵ 
واجبوونی ئەوەی لەنوێژدا ڕووی تێ بکرێت لە هەر شوێنێکی 
لەوەی شوێنی  دەکاتەوە  ئاگادارمان  دواتر  بێـت،  ئەم زەویەوە 

ئەهلی کیتاب بکەوین...

٭ ئایەتی )١٤٦بـۆ١٥٠( خودا ئەوەمان بۆ ڕوون دەکاتەوە زاناکانی 
ئەهلی کیتاب دەزانن پێغەمبەری خودا صلى الله عليه وسلم ڕاستگۆیە بەڵام حەقەکە 
لە  ئوممەتێک  هەموو  دەکاتەوە  ڕوون  ئەوە  دواتر  دەشارنەوە، 
ئوممەتەکان ئاڕاستەیەکیان هەیە ڕووی تێدەکەن، بەڵام )ئاڕاستە( 
بۆ  کردنە  پێشبڕکێ  گرنگ  لەخودا،  نییه  نزیکبوونەوە  بنەڕەتی 
لە  یەکێک  خودا،  فەرمانەکانی  کردنی  جێبەجێ  و  چاکە  کاری 

فەرمانەکانیش ڕووکردنە کەعبەی پیرۆزە...

٭ ئایەتی)١٥١ بۆ ١٥٣( دوای ئەوەی خودا باسی نیعمەتی گۆڕینی 
قیبلەی کرد، لەم ئایەتانەدا خودا نیعمەتی ناردنی پێغەمبەر صلى الله عليه وسلم 
و  یادی  دەکات  فەرمان  دواتر  باوەڕداران،  یادی  دەخاتەوە 
بە  ببەستن  پشت  ناڕەحەتیدا  و  بەڵا  لەکاتی  بکەن،  شوکرانەی 

ئارامگری و نوێژکردن.
و  تێکۆشان  و  جیهاد  باسی  خودا  بۆ١٥٧(  ئایەتی)١٥٤  ٭ 
شەهیدەکان دەکات، دواتر باس ئەو شتانە دەکات کە پێویستە 
کەمبوونەوەی  برسێتی،  ترس،  وەک:  بگریت  ئارام  لەپێناویدا 
بە  مژدەدات  دواتر  کەسوکار...  و  منداڵ  لەدەستدانی  سامان، 

ئەوانەی لەو کاتانەدا ئارامگرن و خودا لەخۆیان ناڕەنجێنن...
مەڕوە  و  سەفا  دروستێتی  باسی  بۆ١٦٣(خودا  ئایەتی)١٥٨  ٭ 
دەکات بۆ ئەوانەی حەج یان عومرە دەکەن، دواتر باسی ئەوە 
باسی  نەشاردرێتەوە،  بڵاوبکرێتەوە و  زانست  پێویستە  دەکات 
حوکم و سەرەنجامی ئەو کەسە دەکات کە لەسەر کوفر مردووە، 
لەکۆتایی ئایەتەکاندا باسی تەوحید و بەتاکدانانی خودا دەکات...
کرد  ئەوەی  باسی  خودا  ئەوەی  دوای   )١٦٥ و  ئایەتی)١٦٤  ٭ 
پێویستە تەنیا ئەو بپەرستین و بەتەنیای بزانین، باسی کۆمەڵێک 
ئایەت دەکات کە بەڵگەیە بۆ تاک و تەنیایی خودا لەوانە: ئافراندنی 
و  با  و  باران  ڕۆژ،   و  شەو  جیاوازی  ئاسمانەکان،  و  زەوی 
خاوەن  ئەوانەی  بۆ  بەڵگەن  ئەمانە  هەموو  تریش،  شتی  زۆر 
ئاوەزن، بەڵام ئەوانەی ئاوەزیان نییە هاوبەشیان بۆ خودا داناوە 

و هێندەی خودا ئەو شتانانەیان خۆش دەوێت.

ئایەتی ١٦٨ بۆ ٢١٩ باسی ژیان و عیبادەت دەکات.

٭ ئایەتی)١٦٦بـۆ١٦٩( دوای ئەوەی خودا سەرکۆنەی ئەوانەی 
کرد هاوبەشیان بۆ خودا داناوە، ئەوە ڕوون دەکاتەوە ئەوانەی 
تەمەنیان سەرف کرد لە عیبادەتکردن بۆیان لەکاتی پێویستبوون 
فەرمان دەکات  لێیان. دواتر خودا  بەری دەکەن  پێیاندا خۆیان 
شتی حەڵاڵ و پاک بخۆین، ئاگادارمان دەکاتەوە لە شوێنکەوتنی 

هەنگاوەکانی شەیتان.

٭ ئایەتی )١٧٠ بۆ ١٧٣( دوای ئەوەی خودا ئاگاداری کردینەوە 
ئاگادار  موشریکەکان  ئایەتەدا  لەم  شەیتان،  شوێنکەوتنی  لە 
نەکەون،  باوباپیرانیان  شوێنی  لەکوفردا  لەوەی  دەکاتەوە 
دەیانچوێنێت بە ئاژەڵ. لەئایەتی دواتردا دووبارە فەرمانمان پێ 
دەکات شتی حەڵاڵ و پاک بخۆین، دواتر باسی حەرامکراوەکان 
دەکات، بۆ ئەوەی ئەوە ڕوون ببێتەوە کە حەرامکراوەکان کەمن 
ئایەتەکەدا  لە  حەرامکراوانەی  زۆرن....لەو  حەڵاڵکراوەکان  و 

باسکراوە: 

غەیری  بۆ  ئاژەڵەی  ئەو  بەراز،  گۆشتی  خوێن،  مردارەوەبوو، 
خودا سەربڕدراوە.

خواردنە  باسی  خودا  ئەوەی  دوای   )١٧٦ بـۆ   ١٧٤( ئایەتی  ٭ 
حەرامکراوەکانی کرد، خودا باسی ئەو خواردنە حەرامە دەکات 
کە زانا خراپەکان دەیخۆن کە وەک بەرتیل پێیان دەدرێـت بۆ 

ئەوەی حەق و پێغەمبەرایەتی موحەممەد بشارنەوە.

٭ ئایەتی )١٧٧( جووەکان زۆر پڕوپاگەندەیان کرد سەبارەت بە 
گۆڕینی قیبلە، لەم ئایەتەدا خودا ئەوە ڕوون دەکاتەوە چاکە مۆڵ 
نییە لە ڕووکردنە ڕۆژهەڵات و ڕۆژئاوادا، جۆرەکانی چاکەکردن 
باس دەکات: باوەڕهێنان بەخودا و ڕۆژی دوایی و فریشتەکان و 
کتێبە ئاسمانییەکان و پێغەمبەران، بەخشینی سەروەت و سامان، 

ئەنجامدانی نوێژ و زەکاتدان و بەوەفابوون بە بەڵێن...

٭ ئایەتی )١٧٨ بۆ١٨٢( لەم ئایەتانەدا خودا هەندێک لە حوکمەکان 
وەسیەتکردن  و  تۆڵەکردنەوە  حوکمی  باسی  دەکاتەوە:  ڕوون 

دەکات... 

ئایەتی)١٨٣ و ١٨٤( باسی واجبوونی ڕۆژوو دەکات لەسەر  ٭ 
ئەم ئوممەتە، لەگەڵ بەشێک لە حوکمەکانیدا وەک: حوکمی کەسی 
موسافیر و نەخۆش کە ڕۆژوو دەشکێنن و دواتر قەزای دەکەنەوە.

٭ ئایەتی)١٨٥ و ١٨٦( لێرەدا ئەو مانگە دیاری دەکات کە تێیدا 
بە ڕۆژوو دەبین و فەزڵی مانگەکە ڕوون دەکاتەوە، دواتر باسی 
لەناوەڕاستی  نەبن،  ڕۆژوو  بە  دراوە  مۆڵەتیان  دەکات  ئەوانە 
گرنگی  ئەوەی  بۆ  دەکات،  دوعا  باسی  ڕۆژوودا  ئایەتەکانی 

دوعای کەسی ڕۆژووەوان دەربخـات...

٭ ئایەتی)١٨٧ و ١٨٨( دووبارە خودا ئاسانکاری بۆ ڕۆژووگران 
دەکات، دواتر باسی فەزڵی مانەوە لەمزگەوت دەکات )ئیعتیکاف(، 
ئەو کەسەی بە ڕۆژ خۆی لە حەڵاڵکراوەکان گرتۆتەوە، پێویستە 

لەسەری ماڵی خەڵکی بە حەرام نەخوات.

٭ ئایەتی)١٨٩ و ١٩٠( کە ڕۆژووگرتن و هاتنی جەژن و حەج 
و هەندێ ئەحکامی جیهاد پەیوەندیان بە بینینی مانگەوە هەبوو، 
لەم ئایەتەدا باسی نوێبوونەوەی مانگەکان دەکات، کە یەکێکە لە 

حەوت پرسیارەکەی سوورەتی بەقەرە...

ئەنجام  دیاریکراودا  مانگێکی  لە  حەج  ئایەتی)١٩١بۆ١٩٥(  ٭ 
خودا  لێرەدا  حەرامبوو،  تێدا  کوشتار  لەجاهیلەتدا  دەدرێت، 
ئەگەر  دروستە  مانگانەدا  لەو  کوشتار  دەکاتەوە  ڕوون  ئەوە 
ڕێزی  ئەوانن  ئەوە  چونکە  ئیسلام،  لە  بێت  کردن  بەرگری  بۆ 
ماڵ  گرنگی  باسی  دواتر  نەگرتووە،  مانگەحەرامکراوەکانیان 

بەخشین دەکات.

٭ ئایەتی )١٩٦( باسی هەندێک لە ئەحکامەکانی حەج و عومرە 
لێ  ڕێگریان  کە  دەکات  کەسانە  ئەو  حوکمی  باسی  دەکات، 
ئەنجامدانی حەج، حوکمی ئەو کەسەی بەشێوازی  دەکرێت بۆ 

تەمەتوع حەج دەکات.

٭ ئایەتی )١٩٧ و ١٩٨( خودا ئەوە ڕوون دەکاتەوە کە حەج لە 
الحجة(،  ذي  القعدة،  ذي  )شوال،  دیاریکراودایە  مانگێکی  چەند 
دواتر باسی دروستێتی بازرگانی دەکات لەکاتی وەرزی حەجدا، 

پاشان فەرمانمان پێ دەکات بەوەی یادی خودا زۆر بکەین...

٭ ئایەتی )٢٠٠ بۆ ٢٠٢( نیەتی و ئامانجی خەڵکی دەخاتە ڕوو، 
هەیانە هەموو خەمی دونیایە و تەنیا داوای ئەوە لەخودا دەکات، 
ئەمجۆرە  دەکات،  لێ  قیامەتی  و  دونیا  خێری  داوای  هەیانە 

کەسانە سەربەرز و سەرفرازن.

٭ ئایەتی )٢٠٣ بۆ ٢٠٧( لێرەدا خودا فەرمان دەکات لە ڕۆژەکانی 
دەکات  تەعجیل  دروستی  باسی  بکەین،  یادی  قورباندا  جەژنی 
ڕۆژی  و  بکات  ڕەجم  شەیتان  ڕۆژدا  دوو  لە  بیەوێت  )کەسەکە 
سێیەم لەوێ نەمێنێتەوە(، دواتر باسی دوو جۆر لە خەڵکی دەکات: 
دووڕوو، باوەڕدار، یەکەم شتێک دەردەخات کە پێچەوانەی ناخیەتی، 

دووەم دڵسۆزە لەکردەوەکانیدا و مەبەستی ڕەزامەندی خودایە.

حوکمە،  کۆمەڵە  ئەو  باسکردنی  دوای  بۆ٢١٠(  ئایەتی)٢٠٨  ٭ 
لێرەدا خودا بەندە باوەڕدارەکان بانگ دەکات بۆ ئەوەی هەموو 
لە هەنگاوەکانی شەیتان، دواتر  ئیسلام قبوڵ بکەن و دووربن 
و  هاتووە  بۆ  ڕوونانەی  بەڵگە  ئەو  کە  دەکات  لەوانە  هەڕەشە 

وازیان لێی هێناوە...

لە  وەربگرین  پەند  دەکات  بانگمان   )٢١٣ بۆ  ئایەتی)٢١١  ٭ 
دۆخی بەنی ئیسرائیل کە سوودیان وەرنەگرت لە ئایەتە ڕوون 
و مەزنـەکان کە بەڵگەبوو بۆ ڕاستگۆیی پێغـەمبەرەکان، دواتر 
سەرکۆنەی خۆشەویستی دونیا دەکات، دواتر باسی کۆمەڵێک 
خەڵک دەکات لەسەر تەوحیدبوونە هەتا شەیتان گومڕایی کردون 

خودایش پێغەمبەری بۆ ناردون و کتێبی بۆ دابەزاندون.

٭ ئایەتی )٢١٤ و ٢١٥( دوای ئەوەی ڕوونی کردەوە کە هیدایەتی 
داون بۆ ڕێگای ڕاست، لێرەدا ئەوە دەخاتە بیریان کە ئەوەی ئەم 
ڕێگایە بگرێتە بەر تاقیدەکرێتەوە و ناڕەحەتی دێـتە ڕێـی، دواتر 

پرسیاری دووەم دێـت:

کە دەربارەی بەخشینی سوننەتـە لەگەڵ ئەوانەی پێیان دەدرێت.

٭ ئایەتی )٢١٦ بـۆ ٢١٨( دوای ئەوەی باسی بەخشینی کرد کە 
جیهادە بە سەروەت و سامان، دەچێتە سەر جیهاد بە نەفس، کە 
تێکۆشانە لەپێناوی خودادا، کە لە مانگە حەرامکراوەکاندا کوشتار 
حەڵاڵ نەبوو، خودا حوکمـی کوشتار لەو مانگانەدا دەخاتە ڕوو، 

کە پرسیاری سێیەمی هاوەڵانبوو لە پێغەمبەری خودا.

٭ ئایەتی )٢١٩( باسی پرسیاری چوارەم دەکات: دەبارەی مەی 
دەربارەی  دەکات:  پێنجەم  پرسیاری  باسی  دواتر  قومار،  و 

ئەندازەی بەخشینی سوننەت.

کە  دەکات،  پرسیاری شەشەم  باسی   )٢٢١ و   ٢٢٠( ئایەتی  ٭ 
ئامۆژگاریان دەکات بەوەی  بێباوکـە، خودا  دەربارەی منداڵانی 
دەکات  ڕێگری  دواتر  بەرانبەریان،  بن  و چاک  ببن  تێکەڵاویان 

لەوەی هاوسەرگیری بکرێت لەگەڵ موشریکـەکـاندا.

      

ئایەتی ٢٢٠ بـۆ ٢٤٢ باسی خێزان و حوکمەکانی دەکات.

٭ ئایەتی )٢٢٢ بـۆ ٢٢٥( پرسیار حەوتەم باس دەکات، کە باسی 
پیاو  نابێت  ڕوو  دەخاتە  ئەوەیش  ئافرەتانە،  مانگەی  سووڕی 
دەشوات.  خۆی  و  دەبێتەوە  پاک  هەتا  بکات  لەگەڵدا  سەرجێی 
دواتر باسی سوێندخواردن دەکات، کە نەیکەینە ڕێگرێک لەکاری 
خێر و چاکە، هەروەها ئەو سوێندانەمان لەسەر هەژمار نییە کە 

لەدڵەوە نییە...

٭ ئایەتی )٢٢٦ بـۆ ٢٢٨( باسی حوکمی )الایٕلاء( دەکات، الٕایلاء: 
بریتیـە لەوەی پیاو سوێند بخوات چوار مانگ زیاتر نەچێتە لای 
خێزانەکەی. ئەمەیش سوێندێکی تایبـەتە و خودا دوای سوێندە 
گشتیەکـە باسی کرد، دواتر ئایەتەکان دەچنە سەر باسی تەڵاق.

٭ ئایەتی )٢٢٩ و ٢٣٠( سەرەتا باسی تەڵاقی ڕەجعی دەکات، 
کە پیاو دەتوانێت خێزانەکەی بگەڕێنێتەوە بۆ ژێر ڕکێفی خۆی، 
دواتر باسی خولع دەکـات، دواتر باسی تەڵاقی سێیەم و کۆتایی 

دەکات.

٭ ئایەتی )٢٣١ و ٢٣٢( حەرامە بەجۆرێک لەجۆرەکان ئازاری 
عیددەی  کە  باوکی  ماڵی  بۆ  بینێریتەوە  بەوەی  بدەیت  ئافرەت 
لەتەواوبوون نزیکبوویەوە بیگەڕێنیتەوە، بە نیەتی ئەوەی ئازاری 
ئافرەت بکرێت بگەڕێتەوە بۆ  لە  بدەیت، دواتر حەرامە ڕێگری 

لای مێردی خۆی یان هاوسەرگیری نوێ بکات...

٭ ئایەتی )٢٣٣( کە خودا باسی حوکمی هاوسەرگیری و تەڵاقی 
وەسیەت  خودا  لێرەدا  هەبێت،  لەنێوانیاندا  منداڵ  دەشێت  کرد، 
دەکات بۆ ئافرەتان باشبن بۆ منداڵەکانیان، لەسەر باوکەکانیش 

پەیوەست دەکات خەرجی ئافرەتەکە بدەن لەکاتی شیرداندا...

٭ ئایەتی )٢٣٤ و ٢٣٥( لێرەدا عیدەی ئەو ئافرەتە دیاری دەکات 
ڕۆژ،  دە  و  مانگ  چوار  لە  بریتیە  کە  مردووە،  مێردەکەی  کە 
نابێت لەو ماوەیـەدا هاوسەرگیری بکات، دروستە بە ئاماژە پێی 

بوترێت و بەڕاشکاوی دروست نییە...

دەکات  ئافرەتەکە  ئەو  مافی  باسی   )٢٣٧ و   ٢٣٦( ئایەتی  ٭ 
نیوەی  دەبێت  دراوە،  تەڵاق  گواستنەوە  پێش  و  مارەکراوە  کە 

مارەییەکی پێ بدرێت...

ئایەتەکانی  باسی  لە  و  میانەدا  لەم   )٢٣٩ و   ٢٣٨( ئایەتی   *
لەنوێژەکانمان  پارێزگاری  دەکات  پێ  فەرمانمان  خودا  تەڵاقدا 
بکەن،  لەنوێژەکانیان  پارێزگاری  خێزان  ئەگەر  چونکە  بکەین، 
و  ئارامبوون  هۆکاری  گەورەترین  بە  گرتووە  دەستیان  ئەوا 

بەختەوەربوونیان.

      

ئایەتی ٢٤٣ بـۆ ٢٥٣ باسی چیرۆکی تاڵوت و جالوت دەکات.

٭ ئایەتی )٢٤٣ بۆ ٢٥٣( دوای ئەوەی ئایەتەکانی پێشوو باسی 
چاکسازی کرد لە کۆمەڵگای بچووکدا کە خێزانە، ئەم دە ئایەتەیش 
باسی چاکسازی دەکات لە کۆمەڵگای گەورەدا بە هاندانیان بۆ 

جیهاد بە نەفس و سەروەت و سامان...

٭ ئایەتی )٢٤٦( دوای ئەوەی خودا باسی واجبوونی جیهادی کرد، 
چیرۆکی تاڵوت و جالوت دێت وەک نموونەیەک بۆ جیهادکردن 
) چیرۆکی گەلێکی بەنی ئیسرائیل ئەو دەمەی جیهادیان لەسەر 
پێویست کرا وەک چۆن خۆیان داوایان کردبوو، لێی دواکەوتن 

و ترسنۆکبوون کەمێکیان نەبێت(.

کرد  پێغەمبەرەکەیان  لە  داوایان  کە   )٢٤٨ و   ٢٤٧( ئایەتی  ٭ 
جیهاد  لەگەڵیدا  ئەوەی  بۆ  بکات  دیاری  بۆ  پاشایەکیان  خودا 
بکەن، خودا تاڵوتی بۆ دیاری کردن، پەڵپیان گرت بەوەی خۆیان 
لەپێشترن لە ئەو، خودا وەڵامی دانەوە، دواتر پێغەمبەرەکەیان 
ئەوی  خودا  ئەوەی  بۆ  بەڵگەیە  کە  باسکردن  بۆ  نیشانەیەکی 

دەستنیشان کردووە...

٭ ئایەتی )٢٤٩( دەرچوونی تاڵوت و سەربازەکانی و تاقیکردنەوەیان 
بە ڕووبارێک، دواتر گەیشتن بە جالوت و سەربازەکانی، لێرەدا 
ئەوانەی ئیمانیان لاوازبوو ترسان و باوەڕدارە ڕاستگۆکان جێگیر 

و دامەزراوبوون.

٭ ئایەتی )٢٥٠ بـۆ٢٥٢( تاڵوت و سەربازەکانی ڕوودەکەنە خودا 
و دوعا دەکەن، خودایش سەری خستن، داوود جالوتی کوشت، 

دوای تاڵوت خودا پاشایەتی و پێغەمبەرایەتی پێ بەخشی...

      

ئایەتی ٢٥٤ بۆ ٢٦٠ باسی بە مەزندانانی خودا و تەوحید دەکـات.

٭ ئایەتی )٢٥٣ و ٢٥٤( خودا باسی زۆرێک لە پێغەمبەران دەکات، 
بەسەر  هەیە  فەزڵیان  هەندێکیان  دەکاتەوە  ڕوون  ئەوە  دواتر 
هەندێکیاندا، دواتر باسی بەخشین دەکات و خەڵکی هان دەدات 
شەفاعەتیش  باسی  کە  سامان...  بە  جیهادکردنە  کە  ببەخشن 
دەکات ئەوە ڕوون دەکاتەوە کە هیچ کەسێک ناتوانێت شەفاعەت 

بکات هەتا خودا مۆڵەتی نەدات...

٭ ئایەتی ٢٥٥ )آیة الكرسي( گەورەترین ئایەتی قورئانی پیرۆز،  
ئایەتی ٢٥٦یش باسی ئەوە دەکات زۆرەملێ نییە لەدیندا، دواتر 
باسی ئەوە دەکات واجبە کوفر بە طاغوت بکرێت و ئیمان بە 

خودا بهێنرێت...

٭ ئایەتی )٢٥٧ و ٢٥٨( دواتر خودا ئەوە ڕوون دەکاتەوە کە وەلی 
ئەوانەیە باوەڕیان هێناوە، طاغوتیش وەلی بێ باوەڕانە، دواتر 
باسی موناقەشەی نێوان ئیبراهیم و نەمرود دەکات، کە پێغەمبەر 

ئیبراهیم نموونەی ئیمانە، نەمردویش نموونەی طاغوتە...

٭ ئایەتی )٢٥٩( باسی چیرۆکی ئەو پیاوە دەکات کە خودا ١٠٠ 
ساڵ مراندی و دواتر زیندووی کردەوە، ئەوە دەسەلەمێنێت خودا 
زیندووکردنەوەی  لەوانەیش  شتێکدا،  هەموو  بەسەر  بەتوانایە 

مردووە...

      

ئایەتی )٢٦١ بـۆ ٢٨٣( خێرکردن بەڵگه و نیشانەی بەندایەتییە.

٭ ئایەتی )٢٦٠ بۆ ٢٦٢( باسی چیرۆکی پێغەمبەر ئیبراهیم دەکات 
لەگەڵ مەلەکاندا، کە ئەمیش باسی زیندووکردنەوەی مردووە...

دواتر باسی بەخشین لەپێناوی خودا و پاداشتەکەی دەکات.

٭ ئایەتی )٢٦٣ و ٢٦٤( دوای ئەوەی بانگی کردین بۆ بەخشین، 
باسی ئەو شتانە دەکات کە بەخشین بەتاڵ دەکاتەوە:

منەتکردن، ئازاردان، ڕووپامایی...ئاگادارمان دەکاتەوە لەو شتانە...

٭ ئایەتی )٢٦٥ و ٢٦٦( دوای باسکردنی بەخشین و خێرکردن، 
خودا دوو نموونە باس دەکات، یەکەم ئەوانەی ئیخڵاسیان هەیـە 
لەبەخشیندا، دووەم ئەوانەی بۆ ڕووپامایی دەبەخشن و منەت 
لەنێوان  دەکات  بەراورد  دەدەن،   ئازار  هەژارەکە  و  دەکەن 

هەردوو دەستەکەدا...

٭ ئایەتی )٢٦٧ بۆ ٢٦٩( دوای ئەوەی خودا ئەوەی باسکرد کە 
دەبێت کەسی بەخشەر ئیخڵاسی هەبێت بۆ خودا و دووربێت لە 
ڕیا، لێرەدا جۆری ئەو ماڵە باس دەکات کە دەبەخشرێت، دەبێت 
تازە و چاک بێت نەک کۆن و بێکەڵـک. دواتر ئەوە باس دەکات کە 
لەکاتی بەخشیندا شەیتان مرۆڤەکان بە هەژاربوون دەترسێنێت...

٭ ئایەتی )٢٧٠ و ٢٧١( خودا باسی ئەوە دەکات هەرچی ببەخشن 
ئاگادارە پێی و پاداشتیان دەداتەوە، دواتر سەرپشکیان دەکات 
ئەوەشدا  لەگەڵ  پەنهانی،  بە  یان  ببەخشن  ئاشکرا  بە  لەوەی 

پەنهانیەکە بە باشتر دادەنێت چـونکە دوورە لەڕیا...

٭ ئایەتی )٢٧٢ بۆ ٢٧٤( لەکۆتایی باسی بەخشیندا خودا ئەوە 
حەقیقەتدا  لە  دەبەخشێت  کە  کەسێک  هەر  دەکاتەوە  ڕوون 
دەبەخشێت بەخۆی و سوودی بۆ خۆی دەبێت، چونکە لەدونیا و 
قیامەتدا پاداشتەکە بۆ خۆی دەگەڕێتەوە، دواتر باسی ئەو جۆرە 
کەسانە دەکات کە خێریان پێ دەکرێت و کامەیان لەپێشترن بۆ 

ئەوە...

ئایەتی ٢٧٥ بۆ ٢٨٤ باسی ڕیبا و قەرزکردن دەکات

هەژاری  دەکات  کەسانە  ئەو  ٢٧٧(باسی  بۆ   ٢٧٥( ئایەتی  ٭ 
کەسەکان دەقۆزنەوە و بە ڕیبا مامەڵەیان لەگەڵ دەکەن، دواتر 
خودا حەرامێتی ڕیبا دەخاتە ڕوو، بەرەکەت لە خێر و بەخشین 

دایە و ڕیبا بێ بەرەکەتە...

٭ ئایەتی )٢٧٨ بـۆ ٢٨١( خودا هەڕەشەی جەنگ دەکات لەدژی 
مۆڵەتی  دەکات  ئەوانە  فەزڵی  باسی  دواتر  ڕیباخۆرەکان، 
یادمان...  دەخاتەوە  قیامەت  ڕۆژی  دواتر  دەدەن،  قەرزارەکان 

ئایەتی ٢٨١ کۆتا ئایەتی قورئانی پیرۆزە لەڕووی دابەزینەوە.

٭ ئایەتی )٢٨٢( دوای باسکردنی ڕیبا و مەترسیەکانی، لەم ئایەتەدا 
قورئانی  ئایەتی  درێژترین  ئایەتە  ئەم  دەکات،  قەرزدان  باسی 
پیرۆزە، داوامان لێ دەکات کە قەرزمان دا بە کەسێک بینووسین، 
فرۆشتندا  و  کڕین  لەکاتی  زۆر،  یان  بێت  کەم  قەرزەکە  جا 
شایەتی هەبێت، هەروەها زیان نەدرێت لە نووسەری قەرزەکە و 
شایەتەکان، دواتر فەرمانمان پێ دەکات تەقوای خودامان هەبـێت...

کە  بەوەکرد  فەرمانی  پێشوو  ئایەتی   )٢٨٤ و   ٢٨٣( ئایەتی  ٭ 
قەرزدرا بە کەسێک بە نووسین بنووسرێت یان شایەت هەبێت 
یەکێک  هیچ  ئەگەر  دەکات  ئەوە  باسی  ئایەتەدا  لەم  لەسەری، 
لەوانە نەبوو دەتوانێت بارمتەیەک وەربگرێت )ڕەهن(، ئەوەیش 
ڕوون دەکاتەوە قەرزەکە ئەمانەتێکە لە ئەستۆی قەرزارەکە و 
پێویستە لەکاتی دیاریکراودا بیگەڕێنێتەوە بۆ خاوەن قەرزەکە. 

   ئایەتی ٢٨٤ باسی فراوانی زانست و دەسەڵاتی خودا دەکات.

ئایەتەکانی پێشوو دابەزین، بەلای  ئایەتی )٢٨٥ و ٢٨٦( کە  ٭ 
هاوەڵانەوە قورس و گرانبوو، وتیان: ناتوانین... پێغەمبەری خودا 
بڵێن: بیستمان و  صلى الله عليه وسلم فەرمووی: دەتانەوێت وەک ئەهلی کیتاب 
سەرپێچیمان کرد؟ وتیان: بیستمان و گوێڕایەڵیمان کرد. دواتر 

خودا ئەم دوو ئایەتەی دابەزاند...

      



ناَۚ 
ۡ
خۡطَأ

َ
وۡ أ

َ
َّسِينَآ أ ﴿رَبَّنَا لَ تؤَُاخِذۡنآَ إنِ ن

پەروەردگارا، 

ئەگەر شتێکمان لە بیرچوویەوە یان هەڵەیەکمان کرد لێمان مەگرە،
ئەی پەروەردگاری هەمووان، 

ئەرکی ئەوەندە گران مەخە سەرشانمان 
وەک ئەوانەی پێش ئێمە لەسەریان بوو...

پەروەردگارا،

ئەرکی وامان پێ مەسپێرە کە لە توانامان بەدەر بێت،
هەر خۆت لێمان ببورە و بەر بەزەیی خۆتمان بخە و بمان بەخشە،

هەموو کاروبارێکی ئێمە بە دەستی تۆیە،
سەرمان بخە بەسەر ئەوانەی ناتناسن...

